Монгол Улсын Их Хурлын 2009 оны намрын ээлжит чуулганы Төрийн байгуулалтын байнгын хорооны 2010 оны 01 дүгээр сарын 27-ны өдөр (Лхагва гараг)-ийн хуралдаан 15 цаг 10 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. 


Чөлөөтэй: Н.Алтанхуяг, Су.Батболд, Ж.Сүхбаатар, Х.Тэмүүжин;


Өвчтэй: С.Ламбаа;


Тасалсан: Д.Очирбат;

Нэг. Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төсөл  (хэлэлцэх эсэх)

Хэлэлцэж буй асуудалтай холбогдуулан Төрийн албаны зөвлөлийн дарга Д.Зүмбэрэллхам, Төрийн албаны зөвлөлийн ажлын албаны дарга Ц.Самбаллхүндэв, гишүүн Б.Өнөбаатар, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Л.Батмөнх, УИХ-ын Байнгын хороодын ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг УИХ-ын гишүүн Д.Дондог танилцуулж, Төрийн албаны зөвлөлийн дарга Д.Зүмбэрэллхам нэмэлт тайлбар хийв. 

Төсөл санаачлагчийн илтгэлтэй холбогдуулан УИХ-ын гишүүн Р.Раш, Ц.Батбаяр, Н.Энхболд нарын асуусан асуултад УИХ-ын гишүүн Д.Дондог, Төрийн албаны зөвлөлийн дарга Д.Зүмбэрэллхам нар хариулж, тайлбар хийв. 

УИХ-ын гишүүн Н.Энхболд, Ж.Батсуурь, Д.Загджав нар санал хэлэв. 

Ө.Энхтүвшин: - “Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай” УИХ-ын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
15

Татгалзсан:

0

Бүгд:


15

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Дондог  УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 40 минутад хэлэлцэж дуусав. 

Хоёр. УИХ-ын Төрийн байгуулалтын байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөөг хэлэлцэх тухай
Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Л.Батмөнх, УИХ-ын Байнгын хороодын ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

УИХ-ын гишүүн Д.Лүндээжанцан, Д.Загджав, Ч.Сайханбилэг нар санал хэлэв. 


УИХ-ын гишүүд  УИХ-ын Төрийн байгуулалтын байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөөг сонсов.


Уг асуудлыг 15 цаг 45 минут хэлэлцэж дуусав.

Гурав. УИХ-ын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Гадаад харилцаа, хамтын ажиллагааны хэлтсийн дарга Ц.Нарантунгалаг, Захиргаа, боловсон хүчний хэлтсийн дарга Л.Пүрэвжав, Мэдээллийн технологи, техник ашиглалтын хэлтсийн дарга Г.Чиндэгсүрэн, Санхүү, аж ахуй, үйлчилгээний хэлтсийн дарга Б.Ганбат, Хэвлэл, мэдээлэл, сурталчилгааны хэлтсийн дарга Б.Золбаяр, Судалгаа, шинжилгээ, олон нийттэй харилцах төвийн дарга Ц.Норовдондог, УИХ-ын Байнгын хороодын ажлын албаны дарга Д.Одсүрэн, Чуулган, байнгын хороодын хуралдаан зохион байгуулах албаны дарга Ж.Чимгээ, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

УИХ-ын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийн хэлэлцэх эсэх асуудалтай холбогдуулан УИХ-ын гишүүн Ч.Сайханбилэг, Д.Загджав нарын асуусан асуултад УИХ-ын гишүүн Ө.Энхтүвшин, УИХ-ын Тамгын газрын нарийн бичгийн дарга С.Магнайсүрэн нар хариулж, тайлбар хийв. 

Ө.Энхтүвшин: - “УИХ-ын 2010 оны хаврын ээлжит чуулганаар хэлэлцэх асуудлын тухай” УИХ-ын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
15

Татгалзсан:

0

Бүгд:


15

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин   УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 55 минутад хэлэлцэж дуусав. 

Дөрөв. УИХ-ын Тамгын газрын 2009 оны үйл ажиллагааны тайлан
Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Гадаад харилцаа, хамтын ажиллагааны хэлтсийн дарга Ц.Нарантунгалаг, Захиргаа, боловсон хүчний хэлтсийн дарга Л.Пүрэвжав, Мэдээллийн технологи, техник ашиглалтын хэлтсийн дарга Г.Чиндэгсүрэн, Санхүү, аж ахуй, үйлчилгээний хэлтсийн дарга Б.Ганбат, Хэвлэл, мэдээлэл, сурталчилгааны хэлтсийн дарга Б.Золбаяр, Судалгаа, шинжилгээ, олон нийттэй харилцах төвийн дарга Ц.Норовдондог, УИХ-ын Байнгын хороодын ажлын албаны дарга Д.Одсүрэн, Чуулган, байнгын хороодын хуралдаан зохион байгуулах албаны дарга Ж.Чимгээ, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

УИХ-ын Тамгын газрын 2009 оны үйл ажиллагааны тайланг УИХ-ын Тамгын газрын Ерөнхий нарийн бичгийн дарга Ц.Шаравдорж танилцуулав. 

Танилцуулгатай холбогдуулан УИХ-ын гишүүн Д.Дондог, Р.Раш нарын асуусан асуултад УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн нар хариулж, тайлбар хийв. 

УИХ-ын гишүүн Ц.Мөнх-Оргил, Д.Дондог, Н.Энхболд, Р.Раш, Д.Загджав, Ө.Энхтүвшин нар санал хэлэв. 

УИХ-ын гишүүд УИХ-ын Тамгын газрын 2009 оны үйл ажиллагааны тайланг сонсов. 


Хуралдаан 17 цаг 25 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2010 ОНЫ 01 ДҮГЭЭР САРЫН 27-НЫ ӨДӨР 

(ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 10 минутад эхлэв. 


Ө.Энхтүвшин: - Ц.Батбаяр гишүүн ирсэн байгаа. Ж.Батсуурь гишүүн ирсэн байгаа. Э.Бат-Үүл гишүүн ирсэн байна. Д.Дондог гишүүн ирсэн байна. Д.Лүндээжанцан гишүүн ирсэн байна. Ц.Мөнх-Оргил гишүүн ирсэн байна. Э.Мөнх-Очир гишүүн ирсэн юм уу. Р.Раш гишүүн ирсэн байна. Ч.Сайханбилэг гишүүн ирсэн байна. Х.Тэмүүжин гишүүн томилолттой байгаа. Д.Энхбат гишүүн ирсэн байна. Н.Энхболд гишүүн ирсэн байна. Ингээд Байнгын хорооны гишүүд суудлаа эзэлье. Ирц нэгэнт бүрдсэн учраас хурлаа нээе. 


Байнгын хорооны гишүүдийн болон энд хүрэлцэн ирсэн хүмүүсийнхээ амрыг эрье. 


Өнөөдөр 4 асуудал хэлэлцүүлэхээр санал оруулж байна. Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төсөл, хэлэлцэх эсэх. УИХ-ын 2010 оны чуулганаар хэлэлцэх асуудлын тухай УИХ-ын тогтоолын төсөл, хэлэлцэх эсэх. УИХ-ын Тамгын газрын 2009 оны үйл ажиллагааны тайлан. Дөрөвдүгээрт нь, Төрийн байгуулалтын байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөөний төсөл гэсэн ийм дөрвөн асуудал байна. 


Хэлэлцэх асуудалтай холбогдуулж өөр санал байна уу? Алга байна. Ч.Сайханбилэг гишүүн сая байсан, гараад явсан уу. Тэгвэл хэлэлцэх асуудлаа баталъя. 


Хэлэлцэх асуудлаар өөр санал байхгүй бол баталъя гэсэн гишүүд гараа өргөнө үү? Хэлэлцэх асуудлаа баталъя. Хэлэлцэх асуудлаа баталлаа. 

Нэг. Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төсөл  

(хэлэлцэх эсэх)


Ингээд нэг дэх асуудал. Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төсөл, хэлэлцэх эсэх байгаа. Энэ асуудлаа хэлэлцэж эхэлье. Уг асуудалтай холбогдуулж ажлын хэсгийн ахлагч Д.Дондог дарга танилцуулга хийнэ. Д.Зүмбэрэллхам дарга бас танилцуулга хийж болно. Эхлээд Д.Дондог даргыг сонсъё. 


Д.Дондог: - Баярлалаа. Бид ажлын хэсэг дээр нэлээд хэд хоногийн өмнө энэ асуудлыг хэлэлцсэн. Тэгээд ерөнхийдөө саналаа нэгтгэсэн байгаа. Нэгтгэж байгаа санал бол, ерөнхийдөө энэ боловсруулсан саналыг дэмжиж байна гэсэн ийм байр суурьтай нэгдүгээр саналыг хэлэх байна. 


Хоёрдугаарт, ганц нэг тодруулга хийх асуудлууд байсан. Тухайн үед нь тодруулга хийгээд тайлбар аваад ингээд явсан. Ер нь Байнгын хорооны хуралдаанаар хэлэлцээд ингээд УИХ-ын чуулганд оруулах боломжтой гэдэг ийм асуудлыг танилцуулж байгаа. Энэ дээр яах вэ тэр тодруулга хийсэн асуудлууд нь бол ижил төстэй байгууллагуудын зарим хүмүүс нь энэ тусгай шаардлагад хамрагдахгүй байна гэдэг асуудал бас тавигдаж яригдсан. Тэр нь ямар учиртай байх гэхээр зэрэг төрийн албаны хуульд нэр заасан тийм албан тушаалуудаа жагсаагаад л, тэгээд шалгуураа тавьсан нь энэ гэж. Нэгдүгээрт тийм тайлбар хэлэх байна. 


Хоёрдугаарт, энэ дээр ажилласан жил, туршлага гэдэг дээр бас харгалзах юмнууд байна гэсэн саналууд гарсан. Тэр дээр яг тодорхой тэдийг тэд болгоё гэсэн тодорхой санал гараагүй. Зүгээр хэлэлцүүлгийн явцад энэ нь их бага байна, ийм тийм гэвэл хэлэлцүүлгийн явцад бас энэ тоон дээр нь эргэж харж ярилцаж болох юм гэсэн байр суурьтайгаар ойлголцсон. Бусад санал дээр зарчмын зөрүүтэй саналууд гараад, энийг тэгье гэсэн санал гараагүй. Ингээд хэлэлцэхэд бүрэн боломжтой гэж үзэж байгаа. 


Ө.Энхтүвшин: - Баярлалаа. Нэмж Д.Зүмбэрэллхам дарга танилцуулга хийх үү? Арай жаахан тодруулъя гэж. Д.Зүмбэрэллхам дарга. 


Д.Зүмбэрэллхам: - Энэ тусгай шаардлагыг боловсруулсны учир нь Төрийн албаны тухай хуульд Удирдлага, санхүүжилтийн тухай хуулийн 45.1-д заасан тусгай шаардлагыг Төрийн албаны зөвлөлийн саналыг үндэслэн УИХ тогтооно гэж заасан байгаа. Энэний дагуу Төрийн албаны зөвлөл энэ тусгай шаардлагын саналыг боловсруулж УИХ-д ирүүлсэн. Тэгээд УИХ-ын тогтоолын төсөлтэй хамт боловсруулж ингэж саналаа ирүүлснийг өнөөдөр хэлэлцэж байна. 


Ер нь тусгай шаардлага байхын ач холбогдол нь үнэхээр практик дээр байгаад байна. Жишээлбэл, хамгийн наад захын жишээгээр хэлэхэд бид 21 аймгаас 21 аймгийн Засаг даргын Тамгын газрын даргын сул орон тоон дээр сонгон шалгаруулалт зарлаж өгөөчээ Төрийн албаны зөвлөлд санал ирүүлбэл 21 төрлийн шаардлага тавьж ирүүлнэ. Боловсрол нь нэг өөр, мэргэжил нь нэг өөр, ажилласан жил нь нэг өөр, туршлага нь гэх мэтийн. Тэгээд Төрийн албаны зөвлөлд тэр болгоныг жигдлэх, өөрчлөх эрх хэмжээ байхгүй. 


Тэгэхээр нэг албан тушаал дээр ялгавартай шаардлага тавиад ингээд байгаа явдал Төрийн албаны зөвлөл асуудлыг зарчимтай шийдэх, нэг албан тушаал дээр ижил шаардлага тавигдах, албан тушаалын зэрэг зиндаа ижил шалгуураар явагдах энэ дээр нэлээд бэрхшээл учруулж байгаа юм. Тэгээд цаад агуулга нь бол албан тушаалын карьер, нөгөө merit [гавъяа зүтгэл, чансаа] зарчмын замаар урд албан тушаал дээрээ хэрхэн ажилласнаар дараагийн албан тушаал дээр дэвшиж ажиллах энэ шатлалыг бий болгох энэ зарчмаар энэ албан тушаалын шалгуурыг хийсэн юм. 


Энд хамгийн гол нь төрийн албанд ажилласан, төрийн жинхэнэ албанд ажилласан, урд албан тушаал дээр туршлага хуримтлуулсан, энэ хугацаа тавьсныг ямар үндэслэлтэй тавьсан бэ гэхээр зэрэг энэ Төрийн албаны зөвлөл дээр энэ тусгай шаардлагын төслийг боловсруулах гадаадын төсөл бас ажиллаж энэ тайлангаа гаргаж бидэнд өгсөн байсан. Тэгээд тэр тайланд санал болгосон энэ баримжааг бид харж үзсэн. Энэ хугацааг тогтоохдоо. 


Мөн Төрийн албаны тухай хууль болон бусад хууль, тогтоомжид зарим албан тушаал дээр заавал ийм байх ёстой гэсэн хугацаа тавьсан энэ хугацаануудыг бас нэгтгэж харгалзаж үзэж энэ хугацааг тавьж албан тушаалын зиндаа зиндаагаар нь тавьж ингэж өгсөн. Тэгээд энэ 5 зүйл дээр бид энэ тусгай шаардлагыг байна гэж үзэж энэ тусгай шаардлагыг боловсруулсан. 5 зүйл болгон дээр нь ийм аргачлалаар шалгаж болох юм гэдэг, энийг боловсруулж байхдаа бид тооцож үзсэн. Тэгээд энэ тогтоолын төсөлд энэ тусгай шаардлагыг хэрэгжүүлэх журмыг төрийн албаны төв байгууллага баталж мөрдүүлнэ гэсэн ийм нэг заалтыг тогтоолын төсөлд оруулсан байгаа. Тэгэхээр энэ 5 шалгуурын зүйл зүйл дээр нь ямар шалгуураар шалгаж энийг нь тогтоох юм бэ гэдэг юмыг бас тусгай журмаар зохицуулахгүй бол болохгүй учраас ингэж заасан. Өөр нэмж тодруулмаар юм алга байна. 


Ө.Энхтүвшин: - Баярлалаа. Асуулт тавих гишүүн Р.Раш гишүүн байна, Ц.Батбаяр гишүүн байна, Н.Энхболд гишүүн байна. Р.Раш гишүүн. 


Р.Раш: - Энэ үнэхээр чухал бөгөөд их том хариуцлагатай асуудал. Энэ шаардлагууд асар өндөр байж өнөөдрийн энэ олон шатлал дээр бий болсон дампуурлаас бид гарах учиртай. Тэгээд ийм юм, энэ боловсон хүчнийг сонгох, төрийн албанд ажиллуулах, ингээд судалгаа юм явуулах. Сүүлийн үед аав ээжээр их тавьчихаад, дээр үеийн нөгөө гурван үеийн намтар, тэр юм орхигдох тал руугаа яваад байгаа юм биш үү гэж надад тийм бодол төрөөд байгаа. Ер нь их хэлэмгий гэж монгол үг байдаг. Сайн хүний үр, сүүт гүүний унага гэж ярьдаг. Яг жинхэнэ ухаандаа одоо тэр улсад үнэнч, амины аар саар юм аа ард нь тавьж чаддаг ийм хүнийг бид төрдөө зүтгүүлэх ёстой шүү дээ. Миний ярьж байгаа бол нэлээн том түвшинд нь хамаарч магадгүй л дээ. Тэгэхдээ л ухаандаа энэ дээр харгалзаж үзэх ёстой зүйл гэж ингэж үздэг. Үзэж байна. 


Тэгээд энэ дээр чинь ингэж ярьдаг шүү дээ. Төрийн хар хүн гэж. Төрийн хар хүн гэдэг бол одоо тэр мал алдаг хүнийг хар хүн гэж ярьдаг. Тэр биш. Өөр. Төрийн хар хүн гэдэг нь ус шиг өнгөгүй, тунгалаг тийм л хүнийг хэлж байгаа гэж би ингэж боддог. Ийм цаад юмыг бид энэ боловсруулж байгаа юмандаа харуулж болох уу? Миний ярьж байгаа бол бас хэтэрхий тийм үндэсний гэх юм уу, гурав дөрвөн үе болоод ирэхээр чинь бас янз бүр болох тийм тал байна л даа. Америкт боловсон хүчнийг сонгож байгаа тэр арга бол өөр байх. Тэр чинь одоо үндэсний хар цагаан хамаагүй, Обама л явж байгаа юм чинь. Монголд бол бид чинь ямар янзтай, ийм байршилтай билээ. Ямархуу орчин цагийн нөхцөлд Монгол Улс маань явж байгаа билээ. Иймэрхүү зүйлүүд байна. Тэгээд тал талын бас эдийн засгийн болоод янз бүрийн мэдээллүүд байдаг шүү дээ. Интервенци маягтай. Энэ талаар бодож байгаа зүйлээ тодруулж өгнө үү. 


Ер нь иймэрхүү маягийн зүйлийг энэ шаардлагад янз бүрийн хэмжээгээр тусгаж болох уу, үгүй юу? Зүгээр яг миний хэлснээр болохгүй л дээ. Тэр ч одоо хачин юм болж таарах байх. 


Ө.Энхтүвшин: - Асуултад хариулъя. Хэн хариулах вэ? Д.Дондог гишүүн үү? За Д.Зүмбэрэллхам. Дараа нь Д.Дондог гишүүн нэмнэ. 


Д.Зүмбэрэллхам: - Энэ 45.1-д заасан албан тушаал бол дандаа төрийн захиргааны албан тушаалын дээд талын албан тушаалууд байгаа юм. Тамгын дарга, Төрийн нарийн бичгийн дарга, УИХ-ын Тамгын газрын Ерөнхий нарийн бичгийн дарга гээд. Энэ дандаа ТЗ-ны дээд талын хамгийн өндөр албан тушаалууд энд байж байгаа. Энэ шаардлагууд бол нөгөө өмнө ажилласан туршлага, гаргасан амжилт гээд энд тийм санаанууд орсон байж байгаа. Тэгээд энэ судалгааг хийхээр зэрэг энэ түвшингийн албан тушаалтнууд бол ерөнхийдөө тэр урьд нь ажилласан байдлаараа энэ шалгуурыг хангаад гараад ирэх байх. Тэрнээс доошоо ер нь анх орж байгаа ажилтнууд дээр бас хэн төрийн албанд орж байна вэ гэдгийг бас тэр талаас нь нарийн судлах шаардлага бий. 


Энэ 45.1-д зааснаас бусад албан тушаалтнуудад тавигдах тусгай шаардлагыг Төрийн албаны зөвлөл батална гээд заасан байгаа. Тэгээд энэ тусгай шаардлагыг баталсаны дараа бусад албан тушаалтнуудын тусгай шаардлагыг Төрийн албаны зөвлөл бас батлах юм. Тэгээд тэр дээр Р.Раш гишүүний хэлдэг зүйлийг бас харгалзаж үзэх боломжтой. Энд ямар ч байсан гэсэн энэ зиндааны төрийн албан хаагчид бол өмнө нь алба хашиж байсан тэр туршлага, албан хашсан, оросууд бол заслуга гээд тэр merit зарчмыг орчуулсан байдаг юм билээ. Тэр өмнөх албан тушаал дээр яаж ажилласан, ямар хувь нэмрийг төрийн албанд оруулсан бэ гэдэг зүйлийг нь харгалзаад явчихаар Р.Раш гишүүний саяны хэлдэг санаа бол болох байх гэж тооцож байгаа. 


Д.Дондог: - Тэгэхээр энэ тавигдаж байгаа 5 шалгуурт ерөнхийдөө багтаж байгаа юм. Мэдлэг боловсролынх нь асуудал байгаа. Мэргэжлийнх нь асуудал байгаа, ур чадварынх нь асуудал байгаа, туршлага байгаа. Туршлага, мэргэжил дээр бол ерөнхийдөө тухайн хүн өмнөх жилүүдэд ажиллаж байсан ажил дээрээ одоо энэ төрийн албаны ажлыг үнэлдэг үнэлгээгээр эхний үнэлгээнүүдийг авч байсан буюу “А”, “В” авч байсан ийм үнэлгээтэй гээд заасан байгаа. Ёс зүйн асуудал бас заагдсан байгаа. Дээр нь бүр хуульд заагдсан болоод шинээр хугацаанууд тавьж өгсөн байгаа. Тэдээс доошгүй жил ажилласан гэж. Энэ бол 4-өөс 15 жил гээд. Тэр хооронд сая Р.Раш гуайн хэлж байгаа шиг ерөнхийдөө тэр шалгуураар тэнцээд ирж байгаа хүмүүсийг цаашид энэ удирдах албан тушаалуудад дэвшүүлээд ажиллуулаад байх боломжтой юм гэдэг ийм юм гарч ирж байгаа юм. 


Сая Д.Зүмбэрэллхам дарга хэллээ. Энэ тогтоол гарсны дараагаар энэ тогтоол дотор Төрийн албаны зөвлөл өөрөө энэ шалгууруудыг хэрхэн яаж шалгаж гаргаж ирэх юм бэ гэдгийг мөрдөх тийм журам гаргах ёстой. Тэр журам дээр бас тодорхой саналууд байвал тусгах бүрэн боломжтой. Хэлэлцүүлгийн явц дээр яг ийм санааг энэ дээр зүйл дээр оруулъя гэвэл бас нэмэгдэх боломжтой. 


Төрийн албаны зөвлөлийн зүгээс мөрдөж байгаа төрийн албаны хууль, төсвийн байгууллагын удирдлага, санхүүжилтийн хууль, ерөнхий төрийн албан хаагчдад тавигддаг, ялангуяа удирдах албан тушаалд тавигддаг шаардлагуудыг орчин үеийнхээ нэр томъёо, хэллэгээр бүгдийг нь суулгаад оруулаад ирсэн гэж хэлэх үндэстэй байгаа гэж хэлье. 


Ө.Энхтүвшин: - Ц.Батбаяр гишүүн.


Ц.Батбаяр: - Энэ шаардлага бол үнэхээр зөв зүйтэй шаардлага. Тэгэхгүй бол бид одоо ямар албан тушаал дээр ямар хүн, гудамжинд явж байгаа нэг өнөөдөр очих гээд байгаа шүү дээ. Тэгэхээр би эндээс нэг юм асууя. Ерөнхийлөгчийн Тамгын газрын дарга энд ордоггүй юм уу? 


Д.Зүмбэрэллхам: - Улс төрийн албан тушаал.


Ц.Батбаяр: - Хоёрдугаарт нь, тэр Шүүхийн ерөнхий зөвлөл гэж байдаг шүү дээ. Тэр яадаг юм. Бас улс төрийн албан тушаалтан уу? Биш шүү дээ уг нь. Шүүхийн ерөнхий зөвлөл. 


Ө.Энхтүвшин: - Д.Зүмбэрэллхам дарга. 


Д.Зүмбэрэллхам: - Төсвийн байгууллагын удирдлага, санхүүжилтийн тухай хуулийн 45.1-д бүр ингээд бүрэн жагсаалтаар заасан албан тушаалууд байгаа. Яг албан тушаалын нэрийг хэлээд заасан. Тэр нэрэнд зарим албан тушаал байхгүй байгаа юм. Тэгэхээр 45.1-д заасан албан тушаалтанд тусгай шаардлагыг батална гэдгээрээ яг нэг одоо ямар албан тушаалууд заагдчихаад байгаа юм, тэрүүгээр төсөл хийж орж ирсэн юм. Тэрүүгээр УИХ батлаад л, тэгээд энэ бусад албан тушаалын шаардлагуудыг Төрийн албаны зөвлөл батлахаар хуулиараа яг тэгж ойлгогдож байгаа. 


Ц.Батбаяр: - Тэр 45.1 чинь, Шүүхийн ерөнхий зөвлөлийн юу чинь үндсэндээ бас улс төрийн албан тушаалтан биш захиргааны албан тушаалтан байх ёстой шүү дээ. Тэгэхээр энийг тэр дээрээ бас та нөхөд хараарай гэдгийг хэлье. 


Хоёрдугаарт нь, УИХ-ын Тамгын газрын Ерөнхий нарийн бичгийн дарга хуульч байна гээд бас нэг томъёо орсон байгаа шүү дээ. Бусад дээр нь бол тийм юм байхгүй. 


Д.Дондог: - Ц.Батбаяр гишүүний асуултад би нэмж хариулъя. Саяны энэ байхгүй гэж байгаа албан тушаал нэлээд хэд байгаа юм. Хурлын нарийн бичгийн дарга нар байдаг юм уу. Тэд нар нь бол энэ Төрийн албаны хууль, Төсвийн байгууллагуудын удирдлага, санхүүжилтийн хуульд нэрээр заагдаагүй. Энэ журам чинь өөрөө тэр хууль дотор заагдсан заалтаар баримталж гарч ирж байгаа шаардлага, төрийн албан хаагчид тавих шаардлага нэр хаягтай гарч ирж байгаа учраас тэр нь үлдчихээд байгаа юм. Хэрвээ тэр нь зайлшгүй шаардлагатай болно гэвэл Төрийн албаны хуульд өөрчлөлт хийж байж энэ рүүгээ орох ёстой юм билээ. 


Тэгэхээр Төрийн албаны хуулийг ярихдаа ийм ийм албан тушаал бол энд бас байх шаардлагагүй тухайн үед нь ялгаад тогтоосон юм. Тэгэхээр одоо зайлшгүй шаардлага гарна гэвэл Төрийн албаны хуульд орж байж дараа нь энэ шалгуурт нэр нь орно гэсэн үг. Хэд хэдэн ийм албан тушаал байж байгаа. Ажлын хэсэг дээр энийг нэлээн сайн ярьсан. 


Ө.Энхтүвшин: - Н.Энхболд гишүүн. 


Н.Энхболд: - Ийм шалгуурууд байх нь мэдээж хэрэгтэй. Төрийн алба бол өөрөө угаасаа залгамж чанар, төрийн бодлогыг хэрэгжүүлэх бололцоогоор хангагдсан ийм алба байх ёстой. Үнэнийг хэлэхэд түрүүн Р.Раш гишүүний хэлсэн шиг манай төрийн хувьд бол өнөөдөр үнэхээр төрийн ажил яаж хийнэ дээ гэж бодмоор хүмүүс зөндөө орж ирсэн. Ийм шалгуургүй байсан учраас. 


Тэгэхээр энэ шалгууруудыг хичнээн олон тийм субъектив шалгуурууд байна тэр хэмжээгээр төрийн албанд тохирохгүй хүмүүс орж ирэх энэ хаалга үүд нээлттэй байсан л даа. Энэ ингээд харахад 5 үзүүлэлт дотроос 3 нь үндсэндээ нэлээн тийм субъектив маягийн юмнууд байгаа юм. Хангалттай мэдлэгтэй гэсэн. Ийм ур чадвартай гэсэн. Энийг чухам яаж тогтоож байх юм. Хэн тогтоож байх юм. Энийг тэр нарийн журмууд дээрээ гаргах байх. Тэгэхдээ энэ юмнуудыг л их сайн тодорхой болгож өгөхгүй бол яг ийм субъектив үзүүлэлтүүдээр төрийн албанд тохирохгүй хүмүүс ороод байх нүхүүд нь өнөөдрийг хүртэл их байгаа шүү гэдгийг хэлэх байна. 


Хугацаа бол чухал. Манай гишүүд ярьж байгаа. Зарим хугацаа нь дэндүү урт байна. Энэ дээр тооны хувьд наана цаана ярьж болох юм. Тэгэхдээ энэ хамгийн гол үзүүлэлтийн нэг бол би энэ хугацаа. Тэгээд энэ боловсрол, мэргэжил гэсэн энэ хэсэг байх шиг байна. 


Хоёр асуулт байна. Зарим газар энэ түүнтэй адилтгах ажилд гэсэн үгнүүд байна. Энийг чинь бас өөрөөр тайлбарлаад, энэ чинь яах вэ дээ төрийн албанд биш, тэгэхдээ өөр газар ийм адилтгах ажил хийж байсан учраас, тэнд 7 жил ажилласан, энийг нь авъя гээд байх нүх байхгүй биз гэдгийг лавламаар байна. Адилтгах гэдгийг нь хуулиараа тогтоогдсон тодорхойлолтууд энд тэнд байна уу, үгүй юу. Энийг нэг тодруулж хэлээчээ. 


Тэгээд энэ мэдлэг, мэргэшил, ур чадвар гэдэг дээрээ арай жаахан илүү тийм объективный болгох тийм боломжууд байна уу? Олон вариантууд ярьж үзсэн үү? Үзсэн бол ямар вариантууд ярьж байгаад энэнээс өөр гарцгүй юм бэ гээд яг энийг оруулсан бэ гэж. 


Гурав дахь нэг зүйл. Энэ мэргэшил гээд байна шүү дээ. Тэдээс доошгүй удаа сургалтад хамрагдсан байна. Ингэсэн гээд. Энэ чинь одоо тэгээд хэрэв байгууллага нь өөрөө хүнээ зориудаар бэлтгэж сургаж явахгүй, эсвэл зөвхөн бас л нөгөө субъектив байдлаар хандаад, энийг явуулъя, дахиад нэг явуулъя гээд яваад байвал тийм тэгш биш байдал үүсгэж бий болгох юм биш байгаа. Заавал ийм юмнууд хэрэг байна уу, үгүй юу? Яагаад заавал энэ албан тушаал дээр байгаа юм бол тэдээс доошгүй удаа ийм сургалтад хамрагдсан байж энэ тэнцэнэ гэдэг нь цаанаа ямар логик байна, ямар шалтгаан нөхцөл байна, хуульд тийм зүйлүүд байна уу? Эсвэл ерөнхийдөө тийм. Тэгээд ийм ийм зүйлүүдийг тодруулмаар байна. Гурван асуулт. 


Ө.Энхтүвшин: - Асуултад хариулъя. Д.Зүмбэрэллхам дарга. 


Ц.Самбаллхүндэв: - Адилтгах албан тушаал гээд Төрийн албаны тухай хуульд байгаа юм л даа. Тэргүүн түшмэлийн албан тушаалд яамны Төрийн нарийн бичгийн дарга, тэдгээртэй адилтгах албан тушаал хамаарна гээд. Эрхэлсэн түшмэлийн албан тушаалд яамны газрын дарга, газрын орлогч, тэдгээртэй адилтгах албан тушаал хамаарна гээд ингээд хуульчилсан. Энэ нь ерөөсөө яг нөгөө хэвтээ шугам дээрээ ижил түвшний албан тушаалуудыг бүгдийг нь яалгүй, ингээд яамны нэг албан тушаалтай адилтгаад хуульчилсан. Тэгээд одоо Нийслэлийн Засаг даргын Тамгын газар, аймаг, нийслэлийн Засаг даргын Тамгын газар гээд ингээд орон нутгаа хүртэл явахаар зэрэг бүгд саяны тэр хуулийн 5 ангилал, 14 зэрэглэлээр бүгд ижил адилтгах болоод явчихаж байгаа юм л даа. Ингээд явсан. Хуульд бол ганцхан яамны нэг албан тушаалыг заагаад ингээд хуульчилсан байгаа. Тийм учраас энэ дээр янз бүрийн асуудал сүүлд нь гарахгүй. Нэг л түвшний хүмүүс. Нэг зэрэг зиндааны хүмүүс ингэж ойлгогдож байгаа. 


Мэргэшил гэдэг бол Төрийн албаны хуулиар төрийн албан тушаалд тавих ерөнхий шаардлагыг боловсрол, мэдлэг, мэргэшил, ур чадвар, туршлага гэсэн ийм ерөнхий 5 шаардлага байна гээд тогтоосон байгаа. Тэгээд Төрийн албаны тухай хуулийн 33.4-т төрийн албан тушаалд тавих тусгай шаардлагыг төрийн албаны төв байгууллагын саналыг үндэслэн УИХ тогтооно гээд заасан. Тийм учраас хуулиар тогтоосон ерөнхий шаардлагуудынхаа хүрээнд бид одоо тусгай шаардлагуудыг тавьж өгч байгаа. 


Зүгээр тэр нэлээн дээгүүрх одоо өндөр түвшний гэдэг юм уу, төрийн өндрийн 5-ын хэмжээний хүмүүс 3-аас доошгүй гэж ингэж хугацаа заасан байгаа. Тэгээд цаашдаа 2-оос доошгүй болж байгаа. Тэгээд цааш нь ерөөсөө сургалтад хамрагдсан байна гээд ингээд доошлоод яваад байгаа л даа. Тэгэхээр өндөр түвшний хүмүүс дээр бас 3, 2 гэсэн ийм юм зааж өгөхгүй бол энэнээс бусад түүнээс доошхи албан тушаалд тавих тусгай шаардлагыг төрийн албаны төв байгууллага өөрөө тогтоох учраас бидэнд тийм тодорхой баримжаа болох юм хэрэгтэй байгаа юм. Зүгээр чухам тэр 3 нь олон байна 2 болгоё, 2 нь олон байна 1 болгоё ч юм уу, эсвэл ерөөсөө тоо заахгүй байя гэвэл их л бүрхэг болох гээд байгаа юм л даа. Тийм учраас ядаж бид 3 удаа хамрагдсан байна. Дипломын дараахь сургалтад гэж байгаа. Тэр нь эмч хүн эмчийнхээ мэргэжлээр байж болно, хуульч хүн өөрийнхөө мэргэжлийнхээ чиглэлээр байж болно. Энэ аль аль нь орчихоод байгаа юм л даа. 


Д.Зүмбэрэллхам: - Түрүүн энэ тусгай шаардлагыг 3-аас доошгүй удаа хамрагдсан гэдэг бол ер нь төрийн албаны энэ албан тушаалын шатлал болгон дээр ер нь курст суусан хүн ер нь тухайн албан тушаал дээр ингэж дэвшдэг ийм сургалтын систем рүү оръё гэсэн ийм бодлого байгаа юм. Тэгээд удирдлагын академи ч гэсэн ерөнхийдөө удирдлагын академийн сургалт, манайх сургалт, судалгааны нэгжтэй байна гээд ингэж байгаа. Ер нь цаашдаа ингээд ер нь хэлтсийн даргын зиндааны албан тушаалд дэвшихэд шаардлагатай курс газрын даргад дэвшихэд шаардлагатай курс ч гэдэг юм уу, ийм курсуудыг бий болгож ингэж сургалтаар бэлтгэх, тухайн албан тушаалд бэлтгэх ийм бодлого барьж сургалт явуулна гэдэг үүднээс энэ УИХ-ын Тамгын газрын Ерөнхий нарийн бичгийн даргын энэ өндөр албан тушаал дээр ирэх хүртэл заавал 3 шатны дамжааг дүүргэсэн байх доод захын хязгаар нь тэр зиндаанд очно гэсэн ийм тооцоотойгоор хийсэн юм. 


Тэр зорилго, зорилтын талаар хангалттай мэдлэгтэй, тэгээд гадаад хэлний дундаас доошгүй түвшний мэдлэгтэй гэдгийг зориуд тавьсан юм. Яагаад гэвэл нөгөө шалгалтаар хангалттай хангалтгүй гэсэн тийм босго тавих тийм шалгалтын босго тавих юм. Бид нөгөө журмаараа. Тийм учраас хангалттай гэдэг үгийг зориуд тавиад, гадаад хэлний дундаас доошгүй гэдэг бол гадаад хэлний дээд түвшингийн, дунд түвшингийн, доод түвшингийн гээд бас нөгөө гадаад хэлний түвшин тогтоодог шалгуур байдаг. Тэрүүгээр нь шалгуур хийж болох юм байна гэж бид шалгалтаар шалгуур гарч болох тэр боломжтой үгнүүдийг нь энд тавьсан тийм учиртай юм. 


Ө.Энхтүвшин: - Ингээд асуулт тавих гишүүд асуултаа асуулаа. Одоо үг хэлэх, санал хэлэх гишүүн байна уу? Н.Энхболд гишүүн. 


Н.Энхболд: - Хэлэлцэх эсэхийг нь дэмжиж байгаа. Тэр адилтгах гэдгээ бүр хуулийнхаа юунд заачихвал яасан юм. Тийм хуульд заасан энэ адилтгах гэсэн юмнуудыг хэлэхгүй бол яг манайхан чинь сүүлд нь хуульд интерпретаци хийхдээ их сайн шүү дээ. Энэ адилтгал гэсэн үг байна. Яг тэр хууль гэсэн үг биш. Энийг энэтэй адилтгаж болно шүү дээ гээд бас нэг ийм юм гараад ирэх вий дээ гэсэн нэг ийм санал байна. 


Жилийн хувьд бас хэлэлцэх явцад харгалзаж үзэх байна. Гишүүд бас энэ дээр гаргах байх гэж бодож байна. Энэ жижиг байж магадгүй. Гэхдээ энэ жишээ нь компьютерийн тийм тийм программуудыг эзэмшсэн байх ёстой гээд бүр нэр заагаад бичсэн байна шүү дээ. Эд нар чухам ингэх хэрэгтэй юм болов уу даа. Ерөөсөө түгээмэл хэрэглээний, өөрийнхөө ажлыг явуулах хэмжээний тийм хөтөлбөрүүдийг бүрэн эзэмшсэн байх. Тэгэхгүй бол хоёр жилийн дараа энэ нөгөө excel, word хэрэглэхээ байгаад өөр юм гараад ирвэл хуульдаа өөрчлөлт оруулж байх гэж бас хөөрхөн ажил болох вий дээ. Ер нь тэгээд хууль, тогтоол энэ юмнуудад нэг тийм түр зуурын байрын маягийн хэрэглээний юмнуудын нэр усыг ингэж оруулж байх нь нэг их зохимжтой биш байх гэж бодож байна. Хэлэлцүүлгийн явцад энэ дээр саналаа хэлнэ. Хэлэлцэх эсэхийг нь дэмжиж байгаа юм. 


Ө.Энхтүвшин: - Ж.Батсуурь гишүүн. 


Ж.Батсуурь: - Тэгэхээр энэ хэлэлцэх эсэхийг дэмжиж байна. Саяны ярьсан тэр дипломын дараахь төрөл бүрийн сургалтад хамрагдсан байна гэдэг асуудал дээр бас жаахан тодотгол хийж өгөхгүй бол одоо 3 хоногийн сургалт гэж зарлачихаад, энийгээ амжихгүй байна, богино болгоё гээд нэг өдөр цугларчихаад тэгээд дараа нь сертификат олгочихоод тэгээд түүнийгээ одоо юу гэдэг юм мэргэжил дээшлүүлсэн сургалтад хамрагдсан гээд. Тэгэхээр энэ дээр бас жаахан зааг ялгаатай хандаж, бүр кредит цагаар нь зааж өгөх юм уу, ийм асуудал. Ямар түвшний, ямар мэргэжлийн чиглэлээр сургалтад хамрагдсан бол үүнийг тооцох юм бэ гэдгийг бас нарийвчилж тусгаж өгөхгүй бол янз бүрийн тийм сургалтад хамрагдсан гэсэн бичиг цаас элбэг болсон шүү дээ. Тийм учраас энэ дээр онцгой зааглаж ялгаж өгөх шаардлагатай байх. 


Ө.Энхтүвшин: - Д.Загджав гишүүн. 


Д.Загджав: - Би бас хэлэлцэхийг нь дэмжиж байгаа юм. Бид энэ хуулийг гаргаж болно. Тэгээд хэрэгжүүлэх ажил дээр нь онцгой анхаармаар байх юм. Энэ дээр Төрийн албаны зөвлөл өнөөдөр төрийн жинхэнэ албанд, одоо тухайлбал улс төрийн, төрийн захиргааны, төрийн тусгай албанд ажиллаж байгаа хүмүүст энэ та нарын тавиад байдаг энэ шалгуурыг хангаж байгаа юм уу, үгүй юу. Сонин хэвлэлээс харж байхад янз янзын юм дуулдах юм. Ямар ч боловсролгүй хүн жишээлбэл сайд, дарга болсон явж байх, янз янзын төрийн захиргааны өндөр албан тушаал хашиж, улс төрийн албан тушаалд байж байгаа ийм юм дуулдаад байх юм. Энэ дээр нь холбогдох арга хэмжээ аваад, гүйцэтгэлийг нь бас шалгаж хэрэгжүүлэх тал дээр санаачилга гаргаж ажилламаар байх юм гэсэн санал байна. 


Ө.Энхтүвшин: - Баярлалаа. Ингээд үг хэлэх, санал хэлэх гишүүд дууслаа. Санал хураалтыг явуулъя. Сая гарсан саналуудыг бас манай ажлын хэсэг дараа нь нөгөө нэгдүгээр хэлэлцүүлэг хийх үед яаж томъёолж оруулах вэ гэдгийгээ одооноос бодож бэлтгэж байгаарай гэдгийг хэлье. 


Ингээд Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төслийг хэлэлцэх нь зүйтэй гэж үзэж байгаа гишүүд гараа өргөнө үү. 


15-аас 15. 


Ингээд хэлэлцэхийг дэмжлээ. Чуулганы нэгдсэн хуралдаанд илтгэх нь Д.Дондог гишүүн. Ажлын хэсгийн дарга Д.Дондог гишүүн байна. 


Ингээд хоёрдугаар асуудалдаа оръё. Төрийн албаны зөвлөлийн дарга, гишүүдэд баярлалаа. 

Хоёр. УИХ-ын Төрийн байгуулалтын байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөөг 

хэлэлцэх тухай

УИХ-ын Төрийн байгуулалтын байнгын хорооноос 2009 оны намрын чуулганы хуралдаанд хийсэн ажлын тайлан, 2009 оны намрын чуулганы хугацаанд хийх ажлын төлөвлөгөөний төсөл та бүхэнд тарсан байгаа. Үүнтэй та бүхэн сайтар танилцсан байх гэж бодож байна. За Д.Лүндээжанцан гишүүн. 


Д.Лүндээжанцан: - Энэ бусад хороод дээр ч ярьж байгаа. Байнгын хорооныхоо дотоод ажлыг ярилгүй яах вэ. Гэхдээ бид бол энэ дэлгэрэнгүй танилцуулгыг аваад танилцсан. Төрийн байгуулалтын хороо зохих ёсоор үүргээ гүйцэтгэж ирсэн. Гол нь одоо энэ төлөвлөсөн зүйлээ хэрэгжүүлэх нь чухал байна. Ялангуяа энэ хаврын чуулганаар сонгуулийн хуульд нэмэлт, өөрчлөлт оруулах, Их Хурлын хуулийг дуусгах чухал чухал асуудлууд манай Төрийн байгуулалтын хорооны өмнө байгаа. Энэ дээрээ гол анхаарлаа тавъя гэсэн саналтай байна. Ийм учраас энийг заавал дарга уншиж танилцуулаад байх шаардлагагүй юм. 


Ө.Энхтүвшин: - Би бол сайхан уншмаар л байна. 


Д.Лүндээжанцан: - Ингээд тайланг сонссоноор тооцвол яасан юм бэ гэж. 


Ө.Энхтүвшин: - Д.Загджав гишүүн. 


Д.Загджав: - Төрийн байгуулалтын байнгын хорооны тайлантай бид сайтар танилцсан. Сайн судалсан. Тайланг бид дүгнэх ёстой бол бүрэн хангалттай гэж дүгнэмээр байна. 


2010 оны энэ төлөвлөгөөнд нэг хүсэлт байна. Төрийн байгуулалтын байнгын хорооны дарга дэргэдэх дэд хороодоо бас жаахан бодож яваарай гэж хэлэх байна. 


Ө.Энхтүвшин: - Ч.Сайханбилэг гишүүн. 


Ч.Сайханбилэг: - Төрийн байгуулалтын байнгын хороо чинь нөгөө нэг түр хороонуудын асуудлыг шийдэх ёстой шүү дээ. Энэ одоо хэзээ шийдэх вэ? Хугацаа нь яваад, чуулган завсарлах гээд байдаг. МАХН-ын бүлгийн шийдвэрийг хүлээгээд энэ чинь одоо бүр..


Ө.Энхтүвшин: - Та нар тэр Шинэ Улаанбаатар, Нэгдсэн бүртгэл гээд..


Ч.Сайханбилэг: - Энэ 4 сарын 5-н хүртэл ингээд чуулган завсарлаад явчих юм бол бүр утгагүй байдал руу орох гээд. Яах гэж түр хороо байгуулсан юм. Байгуулах үедээ бөөн ач холбогдлыг нь яриад, энэнээс хэрэгтэй юм байхгүй гээд байдаг. Тэгээд дарга цэрэг сонгох, ганц хүний асуудал дээр очоод ингээд хэдэн долоо хоногийн юм болчихдог. Энэ рүү та анхаарлаа хандуулж өгөөч. Энэ бүлгээс болж гацдаг юмыг гаргаж өгөөч гэж хүсмээр байна. 


Ө.Энхтүвшин: - Хоёр намын бүлэг сайхан энэ дээрээ саналаа яв цав гээд ингээд нийлүүлчих юм бол Төрийн байгуулалтын байнгын хороо өнөөдөр ч хуралдахад бэлэн байна. 


Ч.Сайханбилэг: - Та жаахан шахаж өгөөч. 


Ө.Энхтүвшин: - За тэгье. Энийг анхааръя. Даруйхан энэ дээр. Бүлгийн хоёр дарга хоёулаа байж байгаа нь их сайхан завшаантай хэрэгтэй. Энэ дээр анхааръя. 


Ингээд Төрийн байгуулалтын байнгын хорооны тайлан, төслийн талаар та бүхэн сонслоо. Ингээд хоёр дахь, гурав дахь асуудлыг хэлэлцэх бүрэлдэхүүн байхгүй байна уу. Байхгүй бол. Тамгын газар орж ирэхгүй юу? 


Д.Лүндээжанцан: - Тамгын газар танилцуулахгүй шүү дээ. Төрийн байгуулалтын хороон дарга танилцуулна. Тамгын газраас асуулт асууна. 

Гурав. УИХ-ын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл (хэлэлцэх эсэх)


УИХ-ын 2010 оны хаврын ээлжит чуулганаар хэлэлцэх асуудлын тогтоолын төслийг тараасан. Байнгын хороодоос саналуудыг бүгдийг авсан байгаа. УИХ-ын гишүүдээс бас саналыг авсан байгаа. Намын бүлгүүдээс саналыг авсан. Ингээд энэ үндсэн дээр хамгийн хэлэлцэж болох юм болов уу гэж одоо харьцангуй бэлтгэлтэй байгаа ийм төслүүдийг та бүхэнд жагсаалт болгон оруулсан байгаа. 


Ингээд төсөлтэй холбогдуулж та бүхний тавих саналыг эхлээд сонсъё. Асуултаа эхлээд тавъя. Ч.Сайханбилэг гишүүн. 


Ч.Сайханбилэг: - Баярлалаа. Одоогоор 28, бусдыгаа оруулаад 28 асуудал орж ирж байна л даа. Ардчилсан намын бүлэг хэлэлцээд 103 хуулийн төслийн нэр өгсөн. Тэгээд үндсэндээ хэдхэн саналууд нь тусаад орж ирж байгаа юм байна. Тэгээд энэ тусаагүй бусад саналуудыг энэ тогтоолын төслийн 2, 3 дугаар заалтын агуулгын хүрээнд одоо ер нь ямар ажлыг, хуулийн төслийг өргөн барихад энэ хаврын чуулганд ороод хэлэлцэгдэж болох нь гэж ингэж ойлгож болох уу? Би яагаад гэхээр олон төсөл ороогүй учраас тэрийгээ тайлбарлахын тулд ойлголтоо нэгтгэж байна шүү дээ. Энийг юу болгож өгөөчээ. 


Энэ азтай 27 нэрийг, энэ манай зуун хэд, Хувьсгалт намын бүлгийн бас олон санал байгаа байх. Энэ ямар сугалаа, лоттерей, эсвэл зарчим, ямар үндэслэлээр энэ хэдийн нэр нь бичигдэв гэдгийг тайлбарлаж өгөөчээ. 


Ө.Энхтүвшин: - Нэг дэх асуудлын хувьд тэр болно. Тэр бол яг одоо хуулийнхаа юм уу, тогтоолынхоо төслийг бэлэн болгоод 3 дугаар сарын 20-ны дотор УИХ-ын дарга өргөн мэдүүлэх юм бол тэрийг энэ дараалалд оруулж болно гэдгийг УИХ-ын дарга зөвшөөрөхөөр энэ тогтоолын төсөлд 2 дугаар заалт болгоод орсон байгаа. Тийм учраас урьд нь ч бид бас ингэж ойлголцоод явсан. Энэ бол шинэ заалт биш. 


Ч.Сайханбилэг: - 3 сарын 20-ны дотор өргөн мэдүүлбэл орно гэж байна шүү дээ. Тийм ээ. Энэ бол 3 дугаар заалт дээр байна. 2 дугаар заалтын хэмжээнд, ер нь 3 сарын 20-ноос хойш ч гэсэн хаврын чуулганы явцад одоо чухал шаардлагатай хууль өргөн барихад энэ хүрээнд нь, тухайн үед нь шийдвэрлээд тогтоод явна гэж ойлгож болж байгаа биз. 


Д.Лүндээжанцан: - Тухайн үед нь шийдвэрлэж байхаар тогтоосугай гэж. 


Ө.Энхтүвшин: - 1 дүгээр заалтаар тэр байж байна тийм ээ. 


Ч.Сайханбилэг: - 2 дугаар заалт гэсэн үг. Одоо энэ төслийн. Баахан хуулийн нэрс байгаа шүү дээ. 


Ө.Энхтүвшин: - Бусдын гэдгийн 2.2 дээр байж байна, тийм ээ. 


Ч.Сайханбилэг: - Танд ямар цаас байгаа юм. Бидэнд болохоор...


Ө.Энхтүвшин: - За 2010 оны хаврын ээлжит чуулганаар хэлэлцүүлэх асуудлыг тухайн үед шийдвэрлэж байхаар тогтоосугай гэсэн. 


Ч.Сайханбилэг: - Тийм. Тийм учраас 3 сарын 20-ноос хойш өргөн барихад хаврын чуулганаар хэлэлцэх боломж байгаа юм байна гэж. 


Ө.Энхтүвшин: - Ач холбогдлоосоо хамаарч тийм ээ. 


Ч.Сайханбилэг: - Тийм. 


Ө.Энхтүвшин: - Нөгөөх нь юу билээ. 


Ч.Сайханбилэг: - Нөгөөдөх нь энэ азтай 27-гийн шалгаруулсан үндэслэлийг нь асуугаад байгаа юм. Одоо манай намын бүлгээс санал болгосон юунуудаас альныг нь яг энийг нь авъя, бусдыг нь хаячихъя гэдгийг, тэгээд ямар үндэслэлээр гэдгийг л. 


Д.Лүндээжанцан: - Манайхаас бүр алга байна. 


Ө.Энхтүвшин: - Нэгдүгээрт нь, өмнө нь тусгагдаж байгаад тийм ээ, энэ чуулганаар хэлэлцэж амжихааргүй болж байгаа төслүүд байж байна. Нэг. 


Хоёрдугаарт нь, бэлэн болсон ийм төслүүд байж байна. Энийг л гол нь гол шалгуур болгож авсан байгаа. Хэлэлцүүлгийн шатанд бас байж байгаа. Хэлэлцэх эсэхээ шийдчихээд байж байгаа, урьд нь өргөн барьсан ийм шалгууруудыг...


Ч.Сайханбилэг: - Огт өргөн бариагүй хэдэн төсөл орсон юм, энэ дотор.


Ө.Энхтүвшин: - Тэр тоог нь С.Магнайсүрэн дарга хэлээд өгөөч. Огт бариагүйгээр орсон...


С.Магнайсүрэн: - Ер нь ач холбогдлоор нь оруулсан. Өнгөрсөн, бид хэд хэдэн төлөвлөлтийнхөө үр дүнг бас тооцож үзсэн юм. Тэгэхээр жишээлбэл намрын чуулганы хэлэлцэх асуудалд 64 асуудал тусаад тэрний бараг 40 нь үндсэндээ өргөн мэдүүлэгдээгүй ийм зүйлүүд байгаа юм. Тэгэхээр бид дараа дараагийнхаа, төлөвлөхдөө ер нь тэр талаас нь нэлээн анхаарахгүй бол нөгөө төлөвлөсөн ажлын маань биелэлт нэлээн тийм сөрөг үр дагавартай гарахаар, сөрөг тийм байдалтай харагдаад байгаа учраас нэлээн бодож төлөвлөсөн. Ингэхдээ бид 2009-2010 оны үндсэн чиглэлд туссан, өргөн мэдүүлж батлуулахаар тусгагдсан асуудлуудыг нэгдүгээрт харгалзаж үзсэн. 


Энд одоогийн төлөвлөсөн байгаа 27, 28 асуудалд ерөөсөө бүгд үндсэн чиглэлд туссан асуудлууд. Тэгэхдээ 2009, 2010 онд өргөн мэдүүлэхээр туссан асуудлууд үндсэндээ орсон. 2009 онд өргөн мэдүүлэхээр туссан боловч өргөн мэдүүлэх субъект буюу Ерөнхийлөгч, эсвэл Засгийн газрын, эсвэл Их Хурлын гишүүд нь саналаа өгөөгүй тийм асуудлуудыг оруулаагүй юм. Тэр нь өргөн мэдүүлчих юм бол тухайн үедээ орохоор ингэж туссан. Нийтдээ 260 асуудал байсан. Нэлээн хашаад энэ хүрээнд болгосон ийм юу байж байгаа. Ер нь бол өргөн мэдүүлбэл орох боломжтой, 3 сарын 20-ноос өмнө, мөн өргөн мэдүүлсэн асуудлуудыг Байнгын хороод нь шийдвэрлээд явах тийм гарцууд нь нээлттэй. Тогтоолынхоо заалтаар. 


Ч.Сайханбилэг: - Ер нь 27 хуулийн төслүүд нь олон жилийн дундажтай харьцуулбал ажлын ачааллын хувьд хэр байна. 


С.Магнайсүрэн: - 27 бол ер нь ажлын ачааллын дундаж байгаа. Өнгөрсөн намрынх бол бид нар 64-ийг төсөвлөсөн нь бас нэлээд тийм хүндрэл..


Ө.Энхтүвшин: - Д.Загджав гишүүн. 


Д.Загджав: - Тэгэхээр одоо энэ хурал дээр бид энэ 27 хуулийн төсөл дээр 28 дахь төслийг нэмэх боломж байна уу, байхгүй байна уу? Их Хурлын гишүүн саналаа гаргаад өгөхөд энэ Тамгын газар дээр хасаад хаячихдаг одоо юу вэ? 


Ө.Энхтүвшин: - Бэлэн төсөл байгаа, тийм ээ. 


Д.Загджав: - Бэлэн байгаа. 


Д.Лүндээжанцан: - Хэлэлцэх эсэхийг шийдсэний дараа манай дээр орж ирээд дахин санал хураалтууд биш. За тэр яах вэ. 


Д.Загджав: - 28 дахь төслийг нэмж болох уу Ө.Энхтүвшин дарга аа. 


Ө.Энхтүвшин: - Бэлэн төсөл. Яг одоо өргөн барьсан төсөл үү? 


Д.Загджав: - Тийм. 


Ө.Энхтүвшин: - УИХ-ын даргад өргөн барьсан, тийм ээ. 


Д.Загджав: - Засгийн газарт өгсөн байгаа. 


Ө.Энхтүвшин: - Нэмж болно оо болно. 


Д.Загджав: - Тэгвэл 28-д нь нэг хуулийн төсөл нэмье. УИХ-ын нэр бүхий 10 гишүүн Монгол Улсын Казиногийн хууль санаачилж Засгийн газарт өргөн мэдүүлээд, Монгол Улсын хуульд нийцүүлэхээр ажлын хэсэг гаргаж, тэрийг нь нийцүүлэх, Засгийн газрын шаардлагын дагуу нийцүүлээд ингээд Засгийн газарт, Ерөнхий сайдад өргөн барьсан байгаа. Тэр хурлаараа дэмжээд ирэх байх. Тэр үед нь энэ рүү оруулах. Хаврын чуулганаар хэлэлцье гээд бас шат шатандаа ярьсан л даа уг нь. Тэрийг нэмээд өгөхгүй юу гэсэн санал байна. 


Ө.Энхтүвшин: - Манай Байнгын хороо бол нөгөө Төрийн байгуулалтын байнгын хорооноос хэлэлцүүлэхээр санал болгож байгаа жагсаалтад оруулаад явуулсан. Яг сүүлд нэгтгэхдээ төсөл УИХ-ын даргад өргөн бариагүй байгаа учраас гээд хойшлуулсан байгаа юм билээ. 


Д.Загджав: - Одоо бэлэн байгаа учраас дарга аа, 28-д болно гээд та хэллээ шүү дээ. Тийм учраас 28-д оруулаад өгөөчээ гэдэг хүсэлт байна. 


Ө.Энхтүвшин: - Тэрийг анхны хэлэлцүүлгийн үед. Энийгээ хэлэлцэх эсэхийг шийдсэний дараа нэмэх хасах юмаа нөгөө анхны хэлэлцүүлэгт..


Д.Загджав: - Түрүүн бас тэгсэн шүү дээ. Одоо 28-д нь оруулаад л өгчих. Одоо бичиж болно, энд. Тамгын газар хайрцагладаг юм биш шүү дээ. Бид бас хууль санаачлах эрхийнхээ хүрээнд..


Ө.Энхтүвшин: - Тэрийг нэгдүгээр хэлэлцүүлгийн үед оруулаад өгье. 


Д.Загджав: - Үгүй үгүй, яг 28-д нь бичээд өгчих. 


Ө.Энхтүвшин: - Тэгэхээр чинь өнөөдөр ингээд өргөн бариагүй юмнуудыг бас яагаад оруулсан юм гэж. Их Хурлын даргад өргөн бариагүй байна шүү дээ. Тэгэхээр тэр шалгуураа барихгүй бол Д.Загджав гишүүн ээ, болохгүй ээ. Тэгэх юм бол өнөөдөр яг тийм шатанд яваа зөндөө олон төслүүд байгаа. Тийм учраас нэгдүгээр хэлэлцүүлгийн үед наадахыг чинь тэр хүртэл амжих байх. Тэгээд жагсаалтад оруулъя. 


За ингээд саналаа хураах уу? За энэ жагсаалтыг хэлэлцэх нь зүйтэй гэж үзэж байгаа гишүүд гараа өргөнө үү. 


15-аас 15. 


Илтгэгч нь хэн байх вэ? 


Д.Лүндээжанцан: - Байнгын хороон дарга өөрөө оруулдаг шүү дээ. 


Ө.Энхтүвшин: - За тэгвэл би илтгэх юм байна. 

Дөрөв. УИХ-ын Тамгын газрын 2009 оны үйл ажиллагааны тайлан

Ингээд төгсгөлийнхөө асуудлыг хэлэлцье. Энэ бол УИХ-ын Тамгын газрын 2009 оны үйл ажиллагааны тайланг хэлэлцэх байгаа. Тайлангийн талаархи танилцуулгыг Тамгын газрын Ерөнхий нарийн бичгийн дарга Ц.Шаравдорж хийнэ. 


Энэ асуудлыг хэлэлцэхэд Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Захиргаа, боловсон хүчний хэлтсийн дарга Л.Пүрэвжав, Мэдээллийн технологи, техник ашиглалтын хэлтсийн дарга Г.Чиндэгсүрэн, Санхүү, аж ахуй үйлчилгээний хэлтсийн дарга Б.Ганбат, Хэвлэл мэдээлэл, сурталчилгааны хэлтсийн дарга Б.Золбаяр, Судалгаа, шинжилгээ, олон нийттэй харилцах төвийн дарга Ц.Норовдондог, УИХ-ын Байнгын хороодын ажлын албаны дарга Д.Одсүрэн, Гадаад харилцаа, хамтын ажиллагааны хэлтсийн дарга Ц.Нарантунгалаг, Чуулган, Байнгын хороодын хуралдаан зохион байгуулах албаны дарга Ж.Чимгээ. Ийм бүрэлдэхүүнтэйгээр тайлан хэлэлцэхэд оролцож байна. 


Ингээд Ц.Шаравдорж даргыг танилцуулгаа хийхийг урьж байна. 


Ц.Шаравдорж: - УИХ-ын эрхэм гишүүдэд Монгол Улсын Их Хурлын Тамгын газар 2009 оны үйл ажиллагааныхаа тайланг танилцуулах гэж байна. 


УИХ-ын Төрийн байгуулалтын байнгын хороонд Тамгын газар ингэж жил бүрийн үйл ажиллагааны тайлангаа хэлэлцүүлдэг ийм хуулийн заалттай. Бид өнгөрсөн онд юуны түрүүнд тэмдэглэж хэлэхэд Төрийн байгуулалтын байнгын хороонд түрүү жилийн тайланг хэлэлцээд өгсөн үүргийн дагуу протоколоор, 9 тоот протоколоор УИХ-ын Тамгын газарт өгсөн үүргийг хэрэгжүүлэх ажлын төлөвлөгөө гаргаж ажилласан. Энэ төлөвлөгөөний дагуу бүх өгөгдсөн үүргүүд биелэгдсэн гэдгийг юуны урд хэлэх ёстой. 


Ингээд 2009 оныхоо ажлыг та нөхдөд тайлагная. УИХ-ын Тамгын газрын үйл ажиллагааг нэгдүгээрт УИХ-ын хууль тогтоох төрийн бодлогоороо тодорхойлох үйл ажиллагаанд үзүүлсэн мэргэжил, арга зүйн туслалцаа. Хоёрт, УИХ-ыг сурталчлах, олон нийттэй харилцах үйл ажиллагаанд үзүүлсэн туслалцаа. УИХ-ын гадаад харилцаа, хамтын ажиллагааг хөгжүүлэх талаар үзүүлсэн туслалцаа. Санхүүгийн үйлчилгээ, технологи, техникийн туслалцаа. Тавдугаарт, Тамгын газрын хүний нөөцийн ашиглалт, ажилтнуудад үзүүлсэн дэмжлэг гээд цаашид тавих зорилтын тухай гэсэн ийм дарааллаар танилцуулъя. УИХ-ын Тамгын газрын нэн тэргүүний үүрэг бол УИХ-ын хууль тогтоох, төрийн бодлого тодорхойлох үйл ажиллагаанд мэргэжил арга зүйн туслалцаа үзүүлэх ёстой. Өнгөрсөн тайлант хугацаанд хавар, намрын ээлжит чуулган болон ээлжит бус хоёр удаагийн чуулганы бэлтгэл ажлыг хангаж ажилласан. 


Нийтдээ УИХ-аас гаргасан 233 шийдвэр. Үүний дотор бие даасан хууль 24, олон улсын гэрээ, конвенци, соёрхон баталсан хууль 9, нэмэлт, өөрчлөлт оруулсан хууль 93, хууль буюу хуулийн зарим хэсэг, заалтыг хүчингүй болсонд тооцсон хууль 11, УИХ-ын 93 тогтоолын төслүүд, мөн УИХ-ын гишүүнээс санаачилсан болон Байнгын хорооноос оруулсан 27 хууль, 19 тогтоолын төсөл дээр манай Тамгын газрын ажилтнууд ажиллаж, мэргэжил арга зүйн туслалцаа үзүүлж, эцсийн найруулгыг бэлтгэж ёсчлуулсан байна. 


УИХ-ын даргын захирамжаар буюу Байнгын хорооны шийдвэрээр байгуулагдсан хууль, тогтоомжийн төсөл боловсруулах ажлын 55 хэсэгт орж ажилласан. Үүнээс тайлант хугацаанд УИХ-ын Тамгын газар хууль, УИХ-ын бусад шийдвэрийн төсөл боловсруулах, өргөн мэдүүлэх журмын хуульд заасны дагуу төсөл санаачлагчдийн 89 хууль, УИХ-ын бусад шийдвэрийн төслийн бүрдийг урьдчилан хянаж, илэрсэн зөрчлийг арилгуулах арга хэмжээг авсан байна. 


2009 онд чуулганаар хэлэлцэх хууль, УИХ-ын бусад шийдвэрийн төслийн хэлэлцэх эсэх болон анхны хэлэлцүүлгийн талаархи Байнгын, Дэд, Түр хорооны санал, дүгнэлт 358, Байнгын хорооны тогтоол 106-г тус тус боловсруулж хуралдаанаар хэлэлцүүлж батлуулсан. УИХ-ын гишүүдээс гаргасан зарчмын зөрүүтэй 800-гаад саналын томъёоллыг хууль зүйн нэр томъёо, шаардлагад нийцүүлэн томъёолон бичиж нэгтгэн өгснөөс 730 нь төсөлд тусгагдсан гэсэн ийм тоотой байна. УИХ-ын чуулганы дэгийн тухай хуульд заасны дагуу хуралдаан даргалагчид 81 удаа хууль, УИХ-ын бусад шийдвэрийн төслийг нэгдсэн хуралдаанаар хэлэлцүүлэхэд нэгдсэн хуралдаан удирдах дарааллууд бэлтгэж өгсөн байгаа юм. 


Тамгын газрын үйл ажиллагааны нэг томоохон чиглэл бол УИХ-ын хянан шалгах үйл ажиллагаанд мэргэжил, арга зүйн туслалцаа үзүүлэх явдал. Тайлангийн хугацаанд УИХ-ын 59 гишүүн, 47 асуудлаар Монгол Улсын Ерөнхий сайд болон Засгийн газрын гишүүдэд 40 асуулга тавьсан. Үүний 35 асуулгын хариуг бичгээр авч, эдгээрээс 11 асуулгын хариуг УИХ-ын нэгдсэн чуулганы хуралдаанаар, 3 асуудлыг холбогдох Байнгын хорооны хуралдаанаар сонсох бэлтгэлийг хангасан байна. 


Тамгын газрын зөвлөх ажилтнууд 2009 онд УИХ-ын даргын захирамж, Байнгын хороодын тогтоолоор хяналт шалгалтын чиглэлээр байгуулагдсан нийтдээ 20 ажлын хэсэгт орж, хууль тогтоомжийн хэрэгжилтийг шалган танилцсан тухай танилцуулга, судалгаа дүгнэлтийг бэлтгэж хэлэлцэх ажлыг зохион байгуулсан байгаа юм. УИХ-ын Тамгын газар 2009 оны 1 сарын 1-нээс шинэ бүтэц орон тоогоор ажилласан. Ингээд УИХ-ын хууль тогтоох, төрийн бодлого тодорхойлох үйл ажиллагааг бодит судалгаа, дүгнэлтэд тулгуурлах, улмаар шийдвэрийн шинжлэх ухааны үндэслэлийг дээшлүүлэх зорилгоор Тамгын газрын бүтцэд судалгаа, шинжилгээ, олон нийттэй харьцах төв байгуулан ажиллуулж, тайлангийн хугацаанд тус төв нийтдээ 121 судалгаа хийснээс бодлогын судалгаа 20, харьцуулсан судалгаа 40, тойм мэдээ 21, мэдээлэл лавлагаа 34-ыг тус тус гаргаж УИХ-ын гишүүдэд хүргүүлсэн байгаа юм. 


Дээрх судалгаанд захиалгат судалгаа голлож байгаа. Нийт судалгааны 38 хувийг төвийн ажилтнуудын санаачилгаар хийсэн байгаа юм. Судлаачдын судалгааны ажлаар 60 хэвлийн хуудас бүхий бодлогын судалгаа, шинжилгээ, эмхэтгэлийн 1, 2 дугаар бодитыг хэвлүүлж УИХ-ын эрхэм гишүүдийн гар дээр болон судалгаа, сургалтын байгууллагуудад хүргүүлсэн байгаа. Ер нь цаашдаа энэ судалгааны ажлыг улам эрчимжүүлэх ийм бодит бололцоотой гэдгийг өнгөрсөн жилийн байдлаас харж байна. 


Мөн УИХ-ын ээлжит чуулганы эмхэтгэл, статистик мэдээ гаргаж байлаа. Хууль тогтоох боловсруулах шатанд олон нийтийн саналыг авахын зэрэгцээгээр тодорхой салбарын мэргэжилтэн, эрдэмтэн судлаачид болон гадаад дотоодын судалгааны байгууллагуудтай хамтран ажиллаж, тодорхой сэдвүүдээр, тухайлбал Оюутолгойн орд, ураны ашиглалт зэрэг сэдвээр 4 удаа фокус ярилцлага хэлэлцүүлэг зохион байгуулсан юм. 


Цаашид судалгааны явцад бусад орнуудын туршлагыг судлах, харьцуулсан судалгаа хийх, хууль тогтоомжийн хэрэгжилтийн байдалд дүн шинжилгээ хийх, төрийн байгууллагуудаас мэдээлэл авах, төрийн бус байгууллагуудын болон олон нийтийн саналыг авах зэрэг асуудлууд зайлшгүй шаардлагатай. Энэ дээр бид ер нь цаашдаа судалгаа, шинжилгээний энэ багийг улам боловсон хүчнээр нэмж хангах зайлшгүй шаардлага байгаа. Ялангуяа улсын төсөв, улсын санхүү, эдийн засгийн асуудлаар 5-аас доошгүй өндөр мэргэжлийн ийм ажилтнууд авах зайлшгүй шаардлага байгаа. Энийг манай Их Хурал анхаарч үзэх байх гэж ингэж бодож байгаа юм. 


УИХ-ын Тамгын газрын хууль, тогтоомжийн мэдээллийн санд 2009 онд Монгол Улсын хууль 127, УИХ-ын тогтоол 89, Засгийн газрын тогтоол 359-ыг байршууллаа. Үүний зэрэгцээ Монгол Улсын Ерөнхийлөгчийн зарлиг, Ерөнхий сайдын захирамж, Улсын Дээд шүүхийн тогтоол, Үндсэн хуулийн цэцийн шийдвэрүүдийг мөн баяжилт хийж байршуулсан байна. 


Судалгаа, лавлагааны ажлыг шинэ шатанд гаргах ажлын хүрээнд номын фондыг баяжуулахад анхаарч төсөл хөтөлбөрүүдэд асуудал тавьж байна. Түүнчлэн олон улсын номын сангуудын холбоонд хандаж гишүүнчлэлээ сэргээх асуудлыг шийдвэрлүүлж, Ази-Номхон далайн орнуудын номын сангийн холбоотой харилцан тохиролцож гишүүнчлэлээ сэргээх асуудлыг тавиад байна. УИХ-ын номын санг бусад орнуудын жишээгээр, мэдээлэл судалгааны бааз болгон өргөжүүлэх үүднээс номын фондын баяжуулах, цахим мэдээллийн систем нэвтрүүлж мэдээлэл ашиглалтыг сайжруулах шаардлага тавигдаж байгаа юм. 


УИХ түүний Тамгын газрын үйл ажиллагааны үе үеийн түүхэн баримт бичгийг стандартын дагуу хүлээн авч, ашиглаж хадгалж байдаг нэгж бол манай архивын хэсэг юм. 2009 онд архивт нийтдээ УИХ, Байнгын хороодын хуралдааны тэмдэглэл, хууль тогтоолын хувийн хэрэг, чуулган, Байнгын хороодын тогтоол, гадаад харилцааны баримт бичиг, УИХ, Тамгын газраас явсан албан бичиг, санхүүгийн баримт зэрэг нийт 614 хадгаламжийн нэгж болон дуу дүрсний бичлэг 85, CD, видео 12 хуурцаг, фото зургийн 300 файл хүлээн авч ангилан зургийн фондыг мянган нэгжээр нэмсэн байгаа. 


Нийтдээ өнгөрсөн тайлангийн хугацаанд УИХ-ын гишүүд, Тамгын газар, намын бүлгийн ажилтнуудад давхардсан тоогоор 612 хүнд 1570 хадгаламжийн нэгж, 47 DVD, 36 видео кассет, мөн давхардсан тоогоор 76 байгууллага иргэдэд 2056 хуудас баримтаар үйлчилсэн байна. 


Тамгын газар нь УИХ-ын үйл ажиллагааны гол хэлбэр болох УИХ-ын нэгдсэн чуулган болон Байнгын хороодын хуралдааны ажиллагааг хэвийг явуулахад анхаарч, эдгээр хуралдааны ажлын бэлтгэл, зохион байгуулалтыг сайтар хангах, худалдааны тэмдэглэлийг албажуулах ажилд анхаарч ирлээ. 


2009 онд УИХ-ын нэгдсэн хураалдаан 67, Байнгын хороодын 261 удаагийн хуралдааны бэлтгэлийг хангуулж, дээрх худалдаануудын явцын талаар 1220 хуудас товч тэмдэглэл, 8930 хуудас дэлгэрэнгүй тэмдэглэлийг соронзон хальснаас буулгаж холбогдох дүрэм журмын дагуу бүрдэл болгож архив нэгжийг бүрдүүлсэн. 


Ө.Энхтүвшин: - Ц.Шаравдорж дарга аа, ганцхан хүсэлт байна. Энэ тайлан бол яг энэ дэлгэрэнгүйгээр тарсан байгаа учраас та жаахан товчлоод, тэгээд дараа нь гишүүд нэлээн дэлгэрэнгүй асуултууд тавих гэж байх шиг байна. Тийм журмаар явах уу.


Ц.Шаравдорж: - За тэгье. УИХ-ыг сурталчлах, олон нийттэй харилцах үйл ажиллагаанд үзүүлсэн туслалцааны хувьд бид 2009 онд нэлээн шинэлэг маягаар ажилласан гэж хэлж болно. Үүнд тухайлбал УИХ-ын Хэвлэл, сурталчилгааны хэлтсийг нэлээн бие даасан үйл ажиллагааны анхны эхлэл тавигдаж байна. Одоогоор энэ хэлтэс маань сайн ажиллаж байгаа гэж би хэлэх ёстой. Тухайлбал, open-parliament.mn вэб хуудас шинээр нээж, УИХ-ын үйл ажиллагааны холбогдол бүхий мэдээ мэдээллийг олон нийтэд шуурхай хүргэх боломжийг бүрдүүлсэн нь нэлээн а ч холбогдолтой болж байна. Тайлант хугацаанд энэхүү вэб хуудсанд УИХ-ын нэгдсэн хуралдаан, Байнгын хороодын хуралдаанаар тойм болон бусад асуудлаар 1035 мэдээ, мэдээлэл бэлтгэж хүргэсэн. Open-parliament.mn вэб хуудас ажиллаж эхэлснээс хойш сайтад хандсан иргэдийн тоо 30210-д хүрсэн байгаа нь олон нийтийн санал бодолд нийцсэн үйл ажиллагаа болсны илэрхийлэл гэж хэлэх байна. 


Өнгөрсөн хугацаанд УИХ-ын эрхэм гишүүдийг сонгогдсон тойргийнх нь хөдөлмөрчидтэй уулзуулах, ер нь УИХ-ын үйл ажиллагааг нээлттэй ил тод байдлыг хангах үүднээс онлайн нээлттэй ярилцлагыг бид зохион байгуулж хийж байна. Одоогийн байдлаар 18 аймгаас сонгогдсон УИХ-ын гишүүдийг бид гишүүд болон орон нутгийн тэр сонгуулийн тойрогт байгаа төр захиргаа болон холбогдох улсуудтай нь холбож онлайн ярилцлага хийлээ. Одоогийн байдлаар Архангай, Баян-Өлгий, Баянхонгор, Дундговь, Сэлэнгэ, Өмнөговь, Сүхбаатар, Орхон, Дорнод, Булган, Төв, Өвөрхангай аймгаас сонгогдсон гишүүд онлайн ярилцлагад оролцсон. Бид ирэх онд энэ онлайн ярилцлагыг үргэлжлүүлнэ. Харин нэмж нэг хэлбэрийн ажлыг бид бодож төлөвлөж байна. Энэ нь аймгуудад УИХ-ын хууль сурталчлах үйл ажиллагааг хийхээр бэлтгэл ажилдаа бид ороод байгаа. 


8 хэвлэлийн хуудас бүхий парламентын сэтгүүлчдийн гарын авлага номыг бэлтгэж парламентын сурвалжлагчид хүргүүлсэн. Ер нь Төрийн ордонд Монгол Улсын Ерөнхийлөгч, Монгол Улсын Засгийн газар, УИХ-ын шугамаар 400 гаруй сэтгүүлчид ордог байсан энэ байдлыг бид өөрчилж гурван Тамгын газраас хэвлэл мэдээллийнхэнтэй ярилцаад 179 сурвалжлагч ордог болгож, мөн УИХ-аас тусгай өрөөг тоноглож, урьд нь УИХ-д ажиллаж байгаа парламентын сурвалжлагч нар өөрийнхөө мэдээг сонин хэвлэлийнх нь редакцид очиж өгдөг байсан бол шууд Төрийн ордноос редакцитайгаа холбогдох ийм боломжийг бид бэлэн болголоо. Цаашдаа энэ парламентын сурвалжлагч нарын ажиллах нөхцөлийг улам сайжруулах тал дээр бид анхаарч ажиллана. Нийтдээ 20 шахам компьютер энд тоноглож хангасан. 


Тайлант хугацаанд УИХ, Байнгын хороодын үйл ажиллагаа болон УИХ-ын гишүүдийг хөдөө орон нутаг, тойрогтоо ажилласан тухай болон Тамгын газрын үйл ажиллагаанд 534 мэдээ, мэдээлэл бэлтгэж хэвлэл мэдээллийн хэрэгслээр сурталчилсан. Нийтдээ 34 удаа хэвлэлийн бага хурал зохион байгуулж, хэвлэл мэдээллийнхнийг өргөн оролцуулах, сурталчлах ажлыг зохион байгууллаа. УИХ-ын ээлжит хавар, намрын чуулганаар баталсан хууль, бусад шийдвэрийг сурталчлах сургалтыг Завхан, Хөвсгөл, Сүхбаатар, Говь-Алтай аймгийн 16 суманд мянга гаруй иргэдийн дунд зохион байгуулж, холбогдох гарын авлага материалаар хангасан байгаа. 


УИХ-ын үйл ажиллагааг сурталчлах төвийн ажилтнуудад зориулсан бүсийн сургалт, семинарыг Хэнтий, Хөвсгөл, Өвөрхангай, Ховд аймагт зохион байгууллаа. Энэ төвүүдийн үйл ажиллагаа нь УИХ-ыг орон нутагт сурталчлах, иргэд сонгогчидтой ажиллах ажлыг тогтмолжуулах, тэдэнд хууль тогтоох үйл ажиллагааны талаархи мэдээллийг хүргэхэд ач холбогдлоо өгч байна. УИХ-ын үйл ажиллагааг сурталчлах төвүүдэд хандаж 468 төрийн болон төрийн бус байгууллага, УИХ-ын вэб хуудаснаас 14256 орчим иргэн холбогдох хууль, тогтоомжийн талаар мэдээлэл, лавлагаа авсан байна. УИХ-аар батлагдсан хууль, тогтоомжийг сурталчлах хэлэлцэгдэх хуулийн төслийн талаар 402 удаагийн уулзалт сургалтад 240780 гаруй сонгогчид оролцсон байна. 2010 оноос эдгээр төвүүдэд, өөрөөр хэлбэл УИХ-ыг сурталчлах 27 төвд өдөр тутмын 5 сонинг УИХ-ын Тамгын газрын хөрөнгөөр захиалж хүргүүлэх ажил хийгдэж эхлээд байна. 


Төрийн мэдээлэл эмхэтгэл сэтгүүлийн эх загварыг өөрчилсөн. Энэ сэтгүүл УИХ-ын гишүүдийн гар дээр очсон байгаа. 2009 онд нийтдээ 48 дугаарыг хэвлэн гаргасан. Үүнд УИХ-ын хууль 178, УИХ-ын тогтоол 96, Ерөнхийлөгчийн зарлиг 297, Засгийн газрын тогтоол 136, Үндсэн хуулийн цэцийн дүгнэлт 10, Улсын дээд шүүхийн шүүхийн тогтоол 18 нийтлэгдсэн байна. 


УИХ-ын үйл ажиллагааг нээлттэй болгох ажлын хүрээнд хийгдсэн нэг томоохон ажил бол интернэт, вэб хуудасны мэдээллийг баталгаажуулах, баяжуулах ажил байсан. Өнгөрсөн хугацаанд УИХ-ын вэб, интернэтийн программыг бүрэн шинэчилж, хурдыг нэмэгдүүлж, тусгай программыг интернэтийг хурдыг  хянах программ ашиглаж байна. 2009 онд вэб хуудсанд 90 төрөл ангиллын 4400 гаруй нэгж мэдээ, мэдээлэл оруулсан байгаа юм. 2009 онд УИХ-ын нэгдсэн чуулганы хуралдааныг үйл ажиллагаа болон нийтдээ 14500 иргэн, зочид төлөөлөгчид танилцсан байгаа. 


УИХ, Тамгын газартай давхардсан тоогоор 11570 иргэд, сонгогчдоос нийтдээ 4492 захидал ирснээс 2863 буюу 63.0 хувийг биечлэн шийдвэрлэж, 29.0 хувийг судлан шийдвэрлүүлэхээр харъяаллын дагуу холбогдох байгууллага, албан тушаалтанд хүргүүлсэн байна. 


УИХ-ын иргэдийг хүлээн авах байранд нийтдээ 600 гаруй иргэн хандсанаас УИХ-ын гишүүнтэй биечлэн 70 иргэн уулзаж, 285 иргэн УИХ-ын гишүүн болон гишүүний туслахтай утсаар ярьж тавьсан асуудалд хариулт авснаас 142 иргэн УИХ-ын гишүүнд санал хүсэлтээ бичгээр уламжилсан байна. 


УИХ Монголын парламентын бүлгэм, Тамгын газрын гадаад харилцааг хөгжүүлэх, гадаад хамтын ажиллагааг бэхжүүлэх асуудлаар тусгай төлөвлөгөө гарган зохион байгууллаа. 2009 онд УИХ-ын дарга, дэд дарга нарын гадаад хийсэн айлчлал, бидний урилгаар манайд айлчилсан гадаадын парламентын төлөөлөгчдийн айлчлалыг Монгол Улсын Их Хурлын урилгаар айлчилсан Болгар, Чех, Тайланд, АНУ, Лаос, Вьетнам, Солонгос, Австрали зэрэг орны парламентын төлөөлөгчдийн айлчлалыг амжилттай зохион байгууллаа. Тайлант хугацаанд УИХ-ын 40-өөд гишүүд олон улсын хурал, цуглаан, семинарт оролцсон байна. 


Дээрх ажлууд нь парламент хооронд уламжлалт харилцааг өргөжүүлэн хөгжүүлж, гүнзгийрүүлэх ажил хэрэгч, бүтээлч болгох, парламентын Байнгын хороод, Монголын парламентын бүлгэм, Тамгын газар хоорондын харилцааг эрчимжүүлэхэд чиглүүлсэн байна. 


Санхүү, үйлчилгээ, техник, технологийн шинэчлэлийн талаар хэдэн зүйлийг хэлье. УИХ-ын Тамгын газар нь УИХ-ын хэвийн үйл ажиллагааг хангахад чиглэгдсэн төсөв, санхүү, аж ахуй, техник хангамжийн үйлчилгээг үзүүлж ирлээ. 2009 онд хөрөнгө оруулалтын төсвийг УИХ-ын Байнгын хороодын хуралдааны танхимын санал хураалт, микрофоны систем, техник хэрэгслийг иж бүрэн шинэчлэх, УИХ-ын гишүүд, түүний туслах ажилтан болон УИХ-ын Тамгын газрын ажилтнуудын компьютерийн техник, хэрэгслийг шинэчлэхэд зарцуулсан. Өөрөөр хэлбэл хөрөнгө оруулалтаар 757.3 сая төгрөгийн санхүүжилт авахаас 755.2 сая төгрөгийн санхүүжилт авч УИХ-ын гишүүдийн техник хэрэгслийг иж бүрэн шинэчлэхэд 221.1 сая төгрөг, өндөр хүчин чадлын хувилах машин худалдан авахад 33.5 сая төгрөг, сервер, компьютер, сүлжээний свич, шилэн кабель, коннектер, дижитал бичлэгийн төхөөрөмжид 131.6 сая төгрөг, нэрийн хуудасны хэвлэлийн машин худалдан авахад 11.8 сая төгрөг, УИХ-ын гишүүдэд Тамгын газар, намын бүлгийн ажлын албаны хэвийн үйл ажиллагааг хангахад зориулан зарим шаардлагатай эд хогшил, тавилга хэрэгслэл худалдан авахад 43.0 сая төгрөг, Байнгын хорооны хуралдааны танхимын техник, хэрэгслийг шинэчлэхэд 49.6 сая төгрөг, УИХ-ын гишүүдэд орон сууцны дэмжлэг үзүүлэхэд 30.0 сая төгрөгийг тус тус зарцуулсан байна. 


Тайлант онд төсвийн урсгал зардалд 9 тэрбум 444.9 сая төгрөгийн санхүүжилтээс 5 тэрбум 461.7 сая төгрөгийг авч зориулалтын дагуу зарцууллаа. УИХ-ын 2009 оны урсгал төсвийн хүлээгдэж байгаа гүйцэтгэлийг сар, улирал тутам байгууллагын нэгжээр гарган ерөнхий менежерт танилцуулж санхүү, эдийн засгийн хүндрэл бэрхшээлтэй уялдуулан төсвийн алдагдлыг бууруулах, үр ашгийг дээшлүүлэх талаар судалгаа дүгнэлт хийж УИХ-ын дарга дэргэдэх удирдлагын зөвлөлд болон УИХ дахь намын бүлгийн хуралд танилцуулж зохих арга хэмжээ авч байсан нь тодорхой үр дүнд хүрч хүлээгдэж байгаа гүйцэтгэлээр урсгал зардалд 9 тэрбум 198.5 сая төгрөг зарцуулсан тооцоо гарч байна. Өөрөөр хэлбэл урсгал төсвийн зардлыг хэмнэж ажилласан байна гэж хэлэх ёстой. 


2009 онд санхүүгийн жилд шийдвэрлүүлсэн нэг томоохон арга хэмжээ бол Монгол Улсын Их Хурлын парламентын холбооны гишүүний 2009 оны татвар төлөгдөх 20 мянга 20 швейцарь франктай тэнцэх зардлын эх үүсвэрийг Сангийн яаманд тавьж шийдвэрлүүлсэн. Мөн Үндэсний аудитын газрын зөвлөмжийг хэрэгжүүлэх ажлын хүрээнд УИХ-ын гишүүдэд олгогдох нэг удаагийн тэтгэмжийг зохих журмын дагуу тооцон олгож, үлдэгдлийг төрийн санд төвлөрүүлэх, УИХ-ын гишүүдийн хотын доторхи унааны зардлын хэмнэлтийг Нийгмийн хамгаалал, хөдөлмөрийн яаманд асуудал тавьж боловсруулан оруулж, уг унааны зардлын хэмнэлтийг нийгмийн даатгалын шимтгэл ногдуулах орлогын бүрэлдэхүүнээс хасах, УИХ-ын гишүүдийн бүрэн эрхийг хэрэгжүүлэхэд шаардагдах бэлэн мөнгөний хэмжээг УИХ-ын онцлог байдлыг харгалзан 10 сая төгрөг болгож нэмэгдүүлэх зэрэг асуудлыг Сангийн яам болон холбогдох байгууллагад тавьж шийдвэрлүүллээ. 


Хүний нөөцийн чиглэлээр хийсэн ажлыг товч танилцуулъя. Тамгын газар 2009 онд шинэчилсэн бүтэц, зохион байгуулалтаар 183 нэгж орон тоотойгоор үйл ажиллагаа явуулж 54 мянга 963 хүн өдөр ажиллаж, бүтээгдэхүүний 7 ангид 23 төрлийн 1 тэрбум 849.9 сая төгрөгийн өртөг бүхий 63 бүтээгдэхүүн нийлүүлж ажилтнуудтай үр дүнгийн гэрээ байгуулж ажилласан. 


Мөн Тамгын газрын үйл ажиллагаанд мөрдөгдөх дүрэм, журмыг боловсронгуй болгох ажлын хүрээнд Тамгын газрын хэлтэс, албад, төвийн ажил үүргийн хуваарь болон төрийн захиргааны албан тушаалын ажлын байрны тодорхойлолт боловсруулан мөрдөж, хөдөлмөрийн дотоод журам, сургалтын журам, мэдээллийн технологийн журмуудыг шинэчлэн боловсруулж мөрдлөө. 


УИХ-ын гишүүдийн туслахын нэгдсэн, бие төлөөлөгч тус бүрт бүсчилсэн сургалт, семинарыг зохион байгуулж, ялангуяа шинээр ажилд орсон туслах ажилтнуудад ажил төрийн хэсэгчилсэн болон ганцаарчилсан зөвлөгөө өгч, тэдэнд гарын авлага бэлтгэж хүргүүлсэн. Сургалтын түгээмэл хэлбэр болох ажлын байран дахь сургалтад анхаарч мэдээллийн цагаар албан бичиг хөтлөлт түүнд тавих шаардлага, орчин цагийн монгол хэлний зөв бичих дүрэм, зөв хооллолт, харилцааны сэтгэл зүй зэрэг сэдвүүдээр сургалт явуулж, ажилтнуудын англи хэлний түвшин дээшлүүлэх сургалтад 45 ажилтныг хамруулаад байна. 


2010 онд үйл ажиллагааны хийгдэх үйл ажиллагааны зорилтын хувьд хэдэн зүйлийг хэлье. Нээлттэй парламентын хүрээнд байнгын болон дэд хороодын хуралдааныг нээлттэй хэлбэрээр явуулж, олон нийтийн өргөнөөр оролцуулах зохион байгуулалтын арга хэмжээ авах, УИХ-аас Засгийн газрын үйл ажиллагаанд тавих хяналтыг сайжруулах зорилгоор нийгэм, эдийн засгийн чухал ач холбогдол зарим хуулийн хэрэгжилтийг холбогдох байгууллага, мэргэжилтнүүдтэй хамтран нарийвчлан судалж, дүнг олон нийтэд сурталчлах ажлыг зохион байгуулахаар төлөвлөж байна. 


УИХ-ын чуулган, Байнгын хорооны хуралдааны хуваарь, хэлэлцэх асуудлын дарааллыг УИХ-ын гишүүд онлайнаар хүргэх ажлыг зохион байгуулна. Судалгааны ажлын нэр төрөл, хэлбэр, загвар, агуулгыг бусад орнуудын парламентын судалгааны албадын гаргаж буй бүтээгдэхүүний жишигч нийцүүлж, шинэчилж, төвийн дэргэд олон нийтийн мэдээллийн төвийг Дэлхийн банкны тусламжтайгаар байгуулах, Шинжлэх ухааны академи болон түүний харъяа хүрээлэнгүүд, ажил олгогч эздийн нэгдсэн холбоо, Монгол Улсын Их Сургууль, түүний харъяа сургуулиудтай хамтран ажиллах санамж бичгийн хүрээнд тодорхой ажил зохион байгуулах, мөн судалгаа, шинжилгээний ажлын чиглэлээр Дэлхийн банк, Нээлттэй нийгэм хүрээлэн, Эбертын сан, Азийн сан зэрэг олон улсын байгууллагуудтай хамтран ажиллах болно. Судалгааны явцад бусад орнуудын туршлагыг судлах, харьцуулсан судалгаа хийх, хууль тогтоомжийн хэрэгжилтийн байдалд дүн шинжилгээ хийх, төрийн байгууллагуудаас мэдээлэл авах, төрийн бус байгууллагууд болон олон нийтийн саналыг авах зэрэг асуудлууд зайлшгүй шаардлагатай бөгөөд энэ асуудалд анхаарч судалгааны мэдээллийн бааз бүрдүүлэх, бусад эрдэм шинжилгээ, судалгааны байгууллагуудтай хамтран ажиллах, төрийн болон төрийн бус байгууллагуудаас албан ёсны мэдээлэл авах, гадаад дотоодын төлбөртэй мэдээллийн сайтуудад нэвтрэх боломжоор хангах асуудал чухал байна. 


Түүнчлэн судалгааны ажлын захиалга авах, бүртгэх, судалгааны багийн ажлуудыг зохион байгуулах, судалгааны удирдамж, төлөвлөгөөгөөр хангах, бие даасан хараат бус, тэнцвэртэй мэдээлэл ашиглан судалгааны ажлыг гүйцэтгэх, судалгааны ажлын явцыг удирдах менежментийг оновчтой болгох шаардлагатай гэж үзэж байна. 


УИХ-ын үйл ажиллагаанд холбогдох мэдээ мэдээллийг олон нийтэд, ялангуяа орон нутагт шуурхай хүргэх зорилгоор телестуди, УИХ-ын Хэвлэл мэдээлэл, сурталчилгааны хэлтсийн дотор телестуди байгуулан ажиллуулж, орон нутгийн сурталчилгааны төвүүдийг шаардлагын түвшинд ажиллуулахад анхаарна. 


Тамгын газрын хэлтэс албадын ажилтнуудын оролцоонд түшиглэн УИХ-ын үйл ажиллагааг сурталчлах өдөрлөгийг зарим аймагт тусгай хөтөлбөрөөр зохион байгуулж, УИХ-ын хууль тогтоох үйл ажиллагааг сурталчлах, УИХ-ын гишүүдийг тойргийн иргэд, сонгогчидтой уулзуулах онлайн ярилцлага болон телемостыг цувралаар үргэлжлүүлэн ажиллуулна. 


УИХ-ын мэдээллийн баазыг өргөжүүлэх ажлын хүрээнд хууль, тогтоомжийн бүртгэл, лавлагааны программ хангамж боловсруулж, улмаар эрх зүйн актын цахим сан байгуулах ажлыг эхлүүлэхийн зэрэгцээ цахим номын сан, цахим архивтай болох зорилт тавьж байна. Интернэтийн хурдыг 20 mps болгон 2009 оныхоос 2 дахин нэмэгдүүлж, УИХ-ын вэб хуудсыг өөрчлөх, parlnet-4 хувилбар гаргах, компьютерийн сүлжээний найдвартай байдлыг дээшлүүлэх зорилгоор сервер компьютерүүд, свичүүдийг цахилгааны тасалдлаас хамгаалах төхөөрөмжүүд дээр тоног арга хэмжээ авах, УИХ-ыг сурталчлах цахим мэдээллийн самбаруудыг зарим төрийн үйлчилгээний байгууллагуудад байрлуулж, ашиглах, мэдээллийн технологи ашиглан бүх нэгжид цаасгүй технологи нэвтрүүлэх техникийн боломжийг судлан хэрэгжүүлэх, УИХ-аар хэлэлцэгдэж байгаа хуулийн төслийн талаар нэг сумын иргэд, сонгогчидтой онлайн хэлэлцүүлэг зохион байгуулах, техникийн боломжийг судалж, турших зэрэг ажлыг шинээр хийхээр төлөвлөж байна. Мөн түүнчлэн АНУ-ын Конгрессын дэлхийн хуулийн мэдээллийн сүлжээнд гишүүнчлэлтэй болох, олон улсын номын сангуудын холбоонд гишүүн болж үйл ажиллагаанд идэвхтэй оролцох зорилт тавьж байна. 


Байгууллагын хүний нөөц, архив, албан хэрэг хөтлөлтийн программыг шинээр хийх буюу шинэчлэх арга хэмжээ авах болно. 2010 онд УИХ-ын үйл ажиллагааг хэвийн явуулах УИХ-ын гишүүдийн ажиллах нөхцөлийг сайжруулахад чиглэсэн аж ахуй, санхүүгийн үйлчилгээ үзүүлэх болно. 


Танилцуулга дууслаа. 


Ө.Энхтүвшин: - Баярлалаа. Ц.Шаравдорж даргад. Одоо УИХ-ын тайлантай холбогдуулж асуулт тавих гишүүн байна уу? Д.Дондог гишүүн, Р.Раш гишүүн. За Д.Дондог гишүүн. 


Д.Дондог: - Тайланг сонслоо. Тайлантай урд нь танилцсан. Ганцхан зүйл тодруулж асууя. Их Хурлын үйл ажиллагааны үндсэн функц бол энэ гаргаж байгаа хууль, тогтоол, шийдвэрийн хэрэгжилтэд хянах, хяналт тавих гол функц гэж ойлгоод байгаа юм. Яг энэ чиглэлээр нь асуудал тусгагдаж орж ирээгүй юм шиг харагдаад байх юм. Ер нь энэ чиглэлийн ажил хэр явагдаж байгаа вэ? Хуулийн хэрэгжилтэд хяналт тавих ажил. Энэ Их Хурлын тухай хууль, дэгийн тухай хуулиараа энэ функц хэвээрээ байгаа байх. Энэ чиглэлийн юмыг юу гэж бодож байна вэ? Энэ юун дотор, ажилласан тоо баримт юмнууд нь байна л даа. Ер нь энэ чиглэлийн ажил манай дээр жаахан хоцрогдох тал байна уу, үгүй юу? Их Хурлын гишүүдийн оролцсон ажлын хэсгүүд гараад, хуулийн хэрэгжилтийг тодорхой аймаг, сум, дүүрэг, нэгж дээр шалгадаг, дүгнэлт гаргадаг ийм юмнууд ер нь хэр явагдаж байна вэ гэсэн ийм ерөнхий асуулт байна. 


Ө.Энхтүвшин: - Асуултад хариулъя. 


Ц.Шаравдорж: - Энэ үнэхээр УИХ-аас батлан гаргаж байгаа хууль, хэрэгжилт хэрэгжих шатандаа, үнэхээр хэрэгжиж байгаа эсэхэд л их сайн хяналт тавьж байх ёстой. Тэгэхээр УИХ-ын Тамгын газрын хувьд бид гол нь энэ тал дээр УИХ-ын гишүүдтэй хамтарч нэлээн анхаарч ажиллах ёстой. Сая бид 2010 оны ажилласан төлөвлөгөөндөө тодорхой зүйлүүд тусгасан. 


Ер нь Засгийн газрыг сонсож байх л хамгийн чухал. Тавьсан асуулгад хэрхэн яаж хариулж, тэр хуулийн хэрэгжилтийг хэрхэн яаж илтгэж байгааг Засгийн газраас сонсож, түүнд үнэлэлт дүгнэлт өгүүлэхэд Тамгын газар гол хүчээ тавьж ажиллаж байгаа. Ер нь цаашдаа бид тодорхой аймгуудад, тодорхой яам, Тамгын газрууд, агентлагт сэдэвчилсэн тийм шалгалтыг зайлшгүй хийх ёстой гэж бодож байгаа. УИХ-ын Тамгын газрын бүтцэд хяналт, шалгалтын үүрэг хүлээсэн 3 ажилтан ажиллаж эхлээд байгаа. Энэ ажилтнууд энэ хуулиудын талаар, ялангуяа хугацаатай өгөгдсөн үүрэг, даалгаварууд, УИХ-ын тогтоолоор хугацаатай өгөгдсөн ийм тогтоол дээр хувийн хэрэг нээж, нэлээн тийм тодорхой ажиллах ёстой. Ийм л зүйлийг хэлж байна даа. 


Ер нь энэ хоцрогдож байгаа гэдэг бол үнэн. Сүүлийн үед Засгийн газар маань бас хуулийг хэрэгжүүлэх талынхаа ажлаа УИХ-д тайлагнах тал дээр жаахан тийм удаашралтай хандаж байгаа явдал бий. Нэгэнт л УИХ нь хуулиа гаргадаг бол түүнийг хэрэгжүүлдэг үүрэг нь Засгийн газар, түүний бүх шатанд байдаг учраас цаашдаа энэ асуултыг Засгийн газраас хатуу асууж байх ёстой гэж бодож байгаа. 


С.Магнайсүрэн: - Ерөнхий нарийн бичгийн даргыг хэлсэн дээр нэмээд нэг зүйл тодруулаад хэлье. Өмнө нь Хяналт, шалгалтын хэлтэс буюу бүтцийн, нэгжийн хэмжээнд ажиллаж байгаад шинэ бүтэц, зохион байгуулалтаар Байнгын хороодын ажлын албанд үндсэндээ энэ хяналт, шалгалттай холбогдсон асуудлууд энэ үндсэн чиг, үүрэгт шилжсэн юм. Тэгээд одоо Байнгын хороодын ажлын албанд, бусад Байнгын хороодынхоо ажлын албанд хийгдэж байгаа хяналт, шалгалтын асуудлуудыг нэгтгэж удирдлага, зохион байгуулалтаар хангах, бүртгэлд авах байдлаар манай 3 ажилтан үндсэндээ, 1 ахлах референт ахлаад ингээд ажиллаж байгаа. Эд нарын чиг, үүрэгт нэгдүгээрт, асуулт асуулга орж байгаа, гишүүдийн. Дээр нь Засгийн газрын мэдээлэл сонсох асуудал орж байгаа. Дээр нь УИХ-ын болон Байнгын хороодын тогтоолоор өгөгдсөн үүрэг, даалгаврын хэрэгжилтүүд орж байгаа. Протоколоор өгөгдсөн үүрэг даалгаврын хэрэгжилтүүдийг бид хяналтад авч байгаа. 


Хамгийн сүүлд бас зарим Байнгын хороодоор яригдсаны дагуу УИХ-ын гишүүдийн зайлшгүй хяналтдаа авах шаардлагатай гэж үзсэн албан тоот, бусад байгууллагуудад хандсан албан тоотуудыг бас хяналтад аваад эхэлсэн байгаа. Дээр нь хуулиар тодорхой хугацаанд тайлан тавьдаг, илтгэл тавьдаг, ажлаа танилцуулдаг ийм хуулиар заасан бүх хуулийн заалтуудаар УИХ дээр тэр тайлан тавьдаг тэр бүх зүйлүүдийг хуулийн заалттай нь гаргаж ирээд, тэр тухай тухай үед нь хяналт тавиад явах ийм асуудлуудыг давхар хариуцаад явж байгаа. 


Энэ жил энэ хяналт, шалгалтын ажлын чиглэлээр 5-аас 6 томоохон хуулийн төсөл хяналт, шалгалт хийхээр энэ Байнгын хороодын завсарлагаанаар төлөвлөж байгаа ийм ажил байгаа. Баярлалаа. 


Ө.Энхтүвшин: - Р.Раш гишүүн. 


Р.Раш: - Би УИХ-ын Тамгын газар тайлангаа тавьж байгаатай холбогдуулж бас Тамгын газрын ажилд ахиц дэвшил их байгаа гэдгийг тэмдэглэж хэлэхийг хүсэж байна. 


Ялангуяа энэ олон нийттэй харилцах, Их Хурлыг өөрийг нь ард түмний дунд үйл ажиллагааг нь ил тод байлгах, тэгээд орон нутаг, сонгогдсон тойрог, Их Хурал хоёрын хоорондын амьд харьцааг нүүр нүүрээ харж байгаад ярилцах, асуудлыг шийдэх, дүгнэх гэх мэтчилэнгээр ийм урьд өмнө төдийлөн нэг их манай практик байгаагүй ажлуудыг ингэж хийж ирсэн. Зарим нь санал болж магадгүй. Зарим нь асуулт. 


Их Хурлын үйл ажиллагаа телевизээр сайн дамжиж байна. Радиогоор бас чамгүй ярьж байна. Гэхдээ Их Хурлын нэр хүнд, гишүүдийн нэр хүнд, ялангуяа одоо энэ 76.0 тэрбумтай холбоотой, одоо тэрбумтан, асар том баячууд. Ингээд хувьдаа улсын мөнгийг, төрийн мөнгийг, төсвийн мөнгийг цохиод байгаа мэтээр л. Хүн хүний мууд дуртай л даа. Тэгж л явж байгаа. Энэ дээр бас манай энэ Хэвлэл мэдээллийн алба яаж ажиллаж байна. Би дуулсан. Энэ асуудал бас цэцийн хурлаар орох юм гэнэ гэж. Аягүй бол цэц буруу гээд ингээд хэлэх юм уу, яах юм. Ер нь тэгээд ухаандаа мэдэхгүй, одоо нийт гишүүд тэр тэрбум төгрөгөө чухам юунд заръя гэсэн санал гаргадаг юм. Хачин марзан юм үнэхээр одоо байдаг болоод ингэж олны анхаарлыг татаад байдаг юм уу? Энэ талаар хэвлэл мэдээллийн албанаас асуумаар байна. 


Хоёрдугаарт, гадаад харилцааны үйл ажиллагаа явж байна. Бид явж байна. Айлчлал хийж байна. Улс амьтан манайд ирж байна. Тэгээд одоо дуулахад зөндөө л явсан дуулддаг. Янз бүрийн юу байж байгаа. Зарим нь ч лобби маягтай бүлэглэлүүд яваад өгдөг биз. Ер нь энэ гадаад харилцаа, айлчлалын үр дүн, дотоод талын, одоо Их Хурлын даргын дотооддоо улс орон, хөдөө нутгаараа явсан энэ томилолтыг овоо үр дүнг нь гаргаад, тэнд тэгж ярьсан. Тийм юм амласан энэ тэр гээд манай албадын нөхөд сайн ажиллаад байдаг юм шиг байгаа юм. Овоо ажилладаг. Бидэнтэй холбоо тогтоож ажилладаг. Гадаад талын тэр үр дүнг сайн харагдахгүй байгаа юм. Их л юм үзсэн. Музей үзсэн. Янз бүрийн л юм байдаг байх. Энэ талаар би ер нь цаашид Их Хурлын гадаад харьцаа, парламентын гадаад харилцаа. Зүгээр тэр нэг хууль хуулах биш, хууль хуулах биш. Ер нь энэ гадаад харилцааны үр өгөөжийг дээшлүүлэх, үр ашгийг дээшлүүлэх энэ чиглэлийн ажил юу бодогдож байна вэ гэдэг ийм асуудал. 


Гуравт нь, яах вэ би жаахан шүүмжлэлтэй л ханддаг. Судалгаа, шинжилгээний маань группын ажил. Нэг үеэ бодвол зүгширсэн. Одоо байр савтай болсон гээд. Ном хэвлэж өгч байна. Гарын авлага болгож ингэж тарааж өгч байна. Энэ сайн хэрэг. Гэхдээ яг тэр судалгааны групп УИХ-ын гишүүд хоёр хоорондын амьд ажиллагаа өнөөдөр хэр байна гэж та бүгд үздэг вэ? Хэр байна. Ямар ямар нэртэй эрдэмтэд. Бид сайн танихгүй л. Таньдаг ч хүмүүс байгаа л байх. Би голдуу өөр дээрээ л маягаар ингэж хандаад байгаа байх. Тэгээд энэ Их Хурлын гишүүдээс өөрсдөөс нь их хамаарна л даа. Тэрийг үгүйсгэх арга байхгүй шүү дээ. Байхгүй. Санаачилга гаргаад ингэж явах ёстой. 


Би энэ том бүтэц, том орон тоо, том зардал. Тийм учраас энэ зардлын цаад орлого, үр өгөөж нь том байх ёстой гэж ингэж үзэж боддог хүн шүү дээ. Юм судалгаан дээр суурилж энэ хууль төрөх ёстой. Тэгвэл амьдрал дээр хэрэгжих сайхан хууль болно. Энэ чиглэлээр цаашдын юм юу бодож төлөвлөж байна вэ? 


Түрүүн олон парламентын номын сантай харьцдаг, харьцаа тогтоож байгаа гэж Ц.Шаравдорж дарга ярилаа. Би хоёр жилийн өмнө билүү, гурван жилийн өмнө билүү надад нэг хувь тохиогоод энэ Америкийн Конгрессын үйл ажиллагаатай танилцаж байсан юм. Конгрессын номын санд байж байгаа манай номуудыг, аль хэдийн амбасан юм. Тэгээд одоо зарим нь монгол хэл дээр. Янз бүрийн. Цөөхөн тийм. Тэнд энэ сүүлийн үеийн энэ сүрхий номжоод бид чинь овоо л юм явуулаад байна шүү дээ. Ер нь энэ номын дэлгүүрүүд сүрхий сүүлийн үеийн сайхан номтой. Зах зээлийн чиглэлээр бичигдэж байгаа. Уран зохиолын ном ч тэр. Ер нь их л юмнууд зарагдаад ингэж яваад байна л даа. 


Тэгээд энэ бусад парламентын тэр номын санд байж байгаа манай номын тэр юм бол үнэхээр өрөвдөлтэй юм билээ. Би ганцхан орны жишээгээр ярьж байгаа юм. Энэ чиглэлээр бодож байгаа юм юу байна. 


Цааш нь энэ яг хариуцдаг ажил биш л дээ. Энэ чинь тэгээд Засгийн өмч. УИХ-д өөрт нь ордны тухай яриад байна. Түүнээс биш өөр өмч, өөрийн ордон гэж юм байх биш. Тэгэхдээ энэ Хэрэг эрхлэх газрын үйлчилгээ, аж ахуйн нөхөдтэй манай Тамгын газрын холбогдох хэлтэс гэх юм уу, тийм зүйл байгаа байх. Ер нь хэр холбогдож ингэж байна вэ гэдэг юм. Ерөөсөө энэ Төрийн ордны ийм юм. Би энэ сүүлийн өргөтгөлийг үнэхээр чамладаг. Тэр бол яах вэ та бүхний буруу биш л дээ. Та бүхний буруу биш. Бид бүхэн харсаар байгаад л тийм болгосон. Зураг төсөв ч байхгүй нэг ийм юм хийсэн. Уг нь бол нөгөө наадмаар чинь Их Тэнгэрийн тэнд болдог, гадаад бороонд зоонтиг бариад одоо тэгээд хийдэг цайллагыг энд хийхээр юм л яригдаж байсан шүү дээ. Тэгэхэд шинэ Ерөнхийлөгчтэй болоод анх удаа бид орцгоосон. Хоёр зуун хэдэн хүн ороод л бөгс эргэх зайгүй юм л ингээд байж байдаг. Тэгээд энэ төрийн одон медалийг гардуулж байгаа тэр өрөө юм. Тэгээд одоо цаана нь энэ олон нийт чинь орж ирээд нөгөө 9 тугийн дэргэд зураг авахуулна гээд. Хуучин хичнээн сайхан хүндэтгэлтэй, хичнээн сайхан юм байсан. Тэр соёмбот танхимынхаа дэргэд. Тэгээд бидний энэ яагаад байгаа юмнууд чинь дандаа нэг тийм дордоод л. Ер нь Хятадын компанийн оффисоос нэг их ялгагдаад байх юм байхгүй шүү дээ. Хатуухан хэлэхэд. Энэ мэтчилэнгийн асуудлаар энэ төрийн ёс зүй, төрийн энэ юм. Энэ талаараа энэ үйлчилгээ, аж ахуйн газартай холбогддог ярьдаг ийм юм байдаг юм уу? 


Би хэтэрхий жижиг юм ярьж, ухаандаа жижгэрч л таарах байх л даа. Одоо бидний орж гардаг баруун хойд хаалганы тэр бариул, 3 хоног бариулгүй байж байна шүү дээ, энэ хаалга. 3 хоног бариулгүй байна. Энийг хэн. Цөмөөрөө л энд байж байгаа Монголын хүмүүс шүү дээ. Тэгээд бариулгүй хаалгаар санжигнаад ингээд байж байдаг. Бодвол шинэчилнэ, сайжруулна л гэж энэ юмыг ярьдаг байх. Тэгээд авч хаячихаад. Энэ өчүүхэн. Энэ хадаас ярилаа гэж та бүхэн намайг дургүйцэх байх, шүүмжлэх байх гэж бодож байна. Тэгэхдээ би хэлэх ёстой асуудал гэж бодож байна.


Ө.Энхтүвшин: - Санал байна. Асуултууд нэлээн байна. Ц.Мөнх-Оргил гишүүн саналаа хэлчихээд Байнгын хорооны хуралд дуудагдаад байна. Явъя гэж байгаа учраас нэг мөсөн асуултыг сонсчихоод дараа нь Р.Раш гишүүний асуултад хариулт өгье. 


Ц.Мөнх-Оргил: - Асуултаасаа илүү бараг саналын чанартай юм. Тэгээд сүүлийн нэг жил, жил хагасын хугацаанд миний өөрийн ажиглалтаар манай Их Хурлын Тамгын газрын ажил бас сайжирч байгаа юм уу даа. Шинэ шинэ арга хэлбэрт орж байгаа юм уу гэж бодогдоод. Тэгээд бас Тамгын газрын нөхдүүдэд нэгдүгээрт урмын үг хэлье. 


Хоёрдугаарт, хоёр санаа хэлэх гэсэн юм. Өөрийн сүүлийн үеийн энэ Их Хурлын үйл ажиллагааг ажиглаад байхад Тамгын газартай холбоотой байж магадгүй гэж бодогдсон хоёр санал байгаа юм. Нэгдүгээрт, Цэц дээр бид их дуудагдаж байна. Цэц дээр дуудагдаж очоод цэцийн өмнө хуулиа хамгаалж гарахад хүндрэлтэй хоёр зүйл байна. Нэгдүгээрт, гишүүд бид өөрсдөө мэдээж бэлтгэл сайтай очих ёстой. Гэхдээ гишүүдийг бэлтгэхэд Тамгын газар, Тамгын газрын хуулийн хэлтэс онцгой анхаарч Байнгын хороодын дарга нартай маш их зөвлөлдөж, тухайн асуудлын онцлог. Зүгээр энэ хуулийг санаачилсан ч байдаг юм уу, энэ хуулийг батлахад идэвхтэй оролцсон гишүүн гэдгээр нь биш ер нь энэ хуулийн цаана ийм ийм маргаан, ийм ийм Үндсэн хуулийн маргаан байна. Тийм учраас энийг ингэж гаргаж тайлбарлаж тавихад зөвхөн нэг гишүүн оролцохоос гадна Тамгын газар болдог бол одоо хандуулж байгаагаасаа илүү их анхаарал хандуулмаар байна. 


Одоогийн практик яаж байна вэ гэхээр хуулийн хэлтсээс нэг ажилтан томилдог. Тэгээд даргын захирамжаар нэг Их Хурлын гишүүн томилдог. Ингээд хуулийн хэлтсийн зөвлөх, эсвэл ахлах зөвлөх, тэгээд нэг гишүүн хоёр ингээд үзэж тарж, үсэрч наалдаад л. Очоод ихэнхидээ годройтоод байна л даа. Тэгэхээр бид дандаа цэц дээр ялах албагүй. Гэхдээ ялж болох юмнууд дээрээ бас ялагдаад байна. 


Энэ бэлтгэл дутуу хангаж байгаатай холбоотой. Энэ дээр юу хийж болмоор санагдаад байна вэ гэхээр нэгдүгээрт болдог бол Цэц дээр очиж байгаа асуудал болгон дээр даргын захирамжаар ажлын хэсгүүд байгуулж өгмөөр байна. Нэг хоёр гурван гишүүн оруулаад, нэг хоёр гурван зөвлөх оруулаад. Тэгээд дээр нь Ц.Шаравдорж дарга аа яг тухайн асуудлуудаар дагнасан, эрдэм шинжилгээний ажил хийдэг, багшилдаг эрдэмтдийг бас шаардлагатай бол төлбөртэй, шаардлагагүй бол төлбөргүйгээр татаж оролцуулаад нэлээн ийм цогц баг бэлтгээд. Баг нь зүгээр нэг манай энэ хууль зөв, юу гэсэн үг вэ, та нар буруу яриад байна гээд ингээд Ж.Бямбадорж, Жанцан дарга хоёртой хэрүүл болгох хэмжээнд биш, Үндсэн хуулийн эрх зүйн онолын хэмжээний маргаанд оролцож чадах чадвартай тийм баг бүрэлдэхүүн бэлтгэж очихгүй бол бид чинь цэц дээр очоод дандаа өдөр тутам Үндсэн хуулийн эрх зүйн асуудлаар мэргэшсэн дагнаж байгаа, өдөр тутам маргаан шийдвэрлэж байгаа хүмүүстэй маргалдахад их хэцүү байна. Ганц нэг маргаанаа авч байна. Нэлээн хэсгийг нь алдаж байна. Энэ дээр нэгдүгээрт анхаараачээ гэж хүсмээр байна. 


Хоёрдугаарт, сүүлийн үед манай хуулийн хэлтсийн зөвлөхүүдийн, зүгээр миний л ажиглалтаар мэдлэг боловсрол, бэлтгэлийн түвшин сайжирсан юм шиг байна. Нэлээд их өөрчлөгдсөн юм байна. Хараад байхад дандаа л залуу, голцуу их дээд сургуулиудын багшаар ажиллаж байсан залуучууд ирсэн байна. Энэ их зүйтэй байна. Энэ хандлагаа цааш нь үргэлжлүүлмээр байна. Гэхдээ одоо энэ дээр нэг юм анхаарвал яасан юм бэ гэж зүгээр санал болгох гэсэн юм. 


Чиглэл чиглэлээр нь дагнуулж. Багш авч байгаа байх л даа. Гэхдээ энийгээ бүр илүү тодорхой болгомоор байна. Иргэний чиглэлийн тэдэн хүн, захиргааны чиглэлийн тэдэн хүн, Үндсэн хуулийн эрх зүйн чиглэлийн тэдэн хүн гээд. Ингээд энэ дотроо. Ерөөсөө Их Хурлын миний ойлгож байгаа Тамгын газрын үндсэн гол ажил бол энэ хуулийн хэлтэс дээр л суурилах ёстой шүү дээ. Бусад ажил чухал. Гэхдээ Их Хурлын гишүүдэд үзүүлэх хамгийн том дэмжлэг туслалцаа бол энэ байна. 


Сая Р.Раш гишүүн хэллээ. Манай тэр судалгааны баг яах вэ нэг үеэ бодвол бас гайгүй юм гаргаад байна. Гэхдээ одоо миний л өөрийн боловсруулж ажиллаж байсан хоёр, гурван хууль дээр бэлтгэж өгсөн юмнууд бол шаардлагын түвшинд хүрэхгүй байна. Голцуу л танин мэдэхүйн шинжтэй, ерөнхий нэг тийм танилцуулга болсон ийм юмнууд байгаад байдаг. Бид судалгаа, шинжилгээний багаасаа арай өөр юм хүсээд байгаа шүү дээ. Бүр гүнзгий, онолын, суурь мэдлэгийн. Тэгээд шаардлагатай бол шинжлэх ухааны. Ингэдэг тэгдэг, цаана нь ийм үр дагавар гарч байна. Ийм хуулийн энэ заалттай зөрчилдөж байгаа нь ийм учиртай гээд нэлээн дэлгэрэнгүй. 


Энэ дээр цаашдаа одоо энэ судалгаа, шинжилгээний баг дээр суурилаад ажиллах юм уу, эсвэл Ц.Шаравдорж дарга аа, миний ажиглалтаар бол ерөөсөө гадны багуудыг тухайн асуудлаар нь мэргэшсэн хүмүүсийг гэрээгээр авч ажиллуулбал илүү дөхөмтэй байх. Тэгэхдээ сэдвээ их олмоор байгаа юм. Одоо жишээ нь манай судалгаа, шинжилгээний багийн ажил. Яг одоо ингээд өнөө маргаашгүй хууль хэлэлцээд эхлэхээр л яараад, сандраад нэг хоёр сарын дотор нэг юм боловсруулаад гаргаад шийдээд байгаа байхгүй юу. Тэрнээсээ илүү урагшаа харсан. Одоо жишээ нь юу гэдэг юм, Монголд өнөөдөр ийм том асуудлууд тулгамдсан байна гэдгийг та нөхөд шинжилгээнийхээ тэр ажлын хүрээнд үзээд. Жишээ нь одоо яг өнөө маргааш Их Хурлын хэлэлцэх асуудлын төлөвлөгөөнд ороогүй. Гэхдээ гарцаагүй орохоор тийм суурь асуудлууд байна шүү дээ. Жишээ нь одоо газрын харилцааны асуудал байна. Мэдээж бэлчээрийн асуудал гээд том том асуудлууд байна л даа. Энэ дээр бэлчээр гэхэд л манай мал аж ахуй, хөдөө аж ахуйнхан, хуульчид, эдийн засагчдыг цуглуулаад ер нь өнөөдрийн нөхцөл байдал, бэлчээрийн байдал ямар байгаа юм. Цаашдаа яах ёстой юм. Эрдэм шинжилгээнийх нь талаас, онолынх нь талаас гээд дэлгэрэнгүй том судалгаа гаргаад. Тэр нь яг өнөө маргаашдаа хууль болохгүй байж болно. Гэхдээ гишүүдийн, яг улс орны тулгамдаад байгаа асуудлаар, тэндээс санаа аваад гишүүд одоо юу гэдэг юм хууль санаачлах ч байдаг юм уу, эсвэл газрын асуудал гэхэд өнөөдрийн үйлчилж байгаа хууль тогтоомжид энэ болж байна, энэ нь болохгүй байна гэдэг ийм суурь судалгаанууд гэх нь хаашаа юм. Гэхдээ илүү дараа дараагийн ажилд хэрэгтэй болох тийм судалгаанууд гаргавал яасан юм бэ гэсэн ийм гурван санал байна. 


Тэгээд дахиад хэлэхэд Тамгын газрын ажилд нааштай сайн ахиц гарч байна. Ажлаа би хэвийн сайн хийж байгаа юм болов уу гэж дүгнэж байна. Тэгээд энэ Байнгын хорооноос гарах гэж байгаа дүгнэлттэй санал нэг байна. 


Ө.Энхтүвшин: - Одоо ингээд асуултад хариулъя. Түрүүн Р.Раш гишүүн хэд хэдэн асуулт тавьсан. Хэн хариулах гэж байна. Ц.Шаравдорж дарга. 


Ц.Шаравдорж: - Ц.Мөнх-Оргил гишүүн гарах гээд байх шиг байна. Баярлалаа. Бас бага ч гэсэн ингэж урмын үг сонсоно гэдэг бол. Их л дуудагдаж байдаг юм, энд тэнд. Тэгээд одоо бас ийм сайхан үг сонсоход баяртай байна. Баярлалаа эрхэм гишүүдэд. 


Ер нь бид, хуулийн хэлтэс анхаарах ёстой асуудлыг та хөндлөө. Тийм учраас бид цаашдаа ер нь зүгээр тэр Үндсэн хуулийн цэц дээр очих асуудал дээр нэлээн тийм дорвитой бэлтгэл хийж байх ёстой. Нэг асуудал байна. Сүүлийн үед ний нуугүй хэлэхэд Үндсэн хуулийн цэц дээр тэр УИХ-ынхаа хуулийг хамгаалаад оччихоор. Ер нь гишүүд маань их дургүй болсон. Олдохгүй байна. Тэгээд яах вэ дээ Ж.Сүхбаатар гишүүнийг хоёр гурван аваачаад одоо халирсан уу, яасан. Сүүлд орох хүнгүй. Ер нь цаашдаа УИХ-ын гишүүн болгон нь энэ УИХ-аас гаргасан шийдвэрээ хамгаалдаг чадвартай болох тал дээр Их Хурал маань өөрийнхөө талаас анхаарч өгөөчээ гэж. 


Нөгөө талаасаа Тамгын газар бид хуулийн хэлтсийн хүрээнд зөвхөн нэг ажилтан томилоод орхичих биш, нэлээн дорвитой туслах тал дээр нь анхааръя. Энэ их зөв саналаа гэж бодож байна. Манай хуулийн хэлтэс бол яг асуудал асуудлыг нь дагнаад явж байгаа тийм ээ. Дагнаад явж байгаа. Цаашдаа бид жишээ нь одоо хуулийн байгууллагуудын асуудал, эрүү, иргэний хэрэг гэдэг юм уу, эсвэл одоо тэгээд эдийн засаг, соёл, боловсрол гээд ийм асуудлын чиглэлээр ажилтнууд маань бүгд ингээд мэргэшээд явж байгаа. Цаашдаа энэ талынх нь мэдлэгийг улам дээшлүүлэх тал дээр анхаарах ёстой гэж бодож байгаа. 


Манай УИХ-ын Судалгаа, шинжилгээ, олон нийттэй харилцах төвийн хийж байгаа энэ бүтээгдэхүүн бол их онцлогтой юм. Тийм суурь судалгааг бид хийдэггүй. Их Хурлын гишүүн, Их Хурлын чуулганаар хэлэлцэх гэж байгаа асуудалтай холбогдуулж маш богино хугацаанд энийг гаргаж ир гэж өгдөг учраас бид их богино хугацаанд тэр гишүүний хүсэн хүлээсэн зүйлийг өгөхийн төлөө ажиллаж байгаа юм. Ер нь зүгээр эндээ ингэж ярихад өнөөдөр судалгаа, шинжилгээний энэ хэлтэст, төвд ажиллаж байгаа 31 хүний хувьд үнэхээр ер нь хүний чадвараас илүү тийм, бололцооноос илүү суулгаж. Хагас сайн бүтэн сайнд бид ер нь байнгын суулгаж байна. 31 хүн гэдэг бол үнэхээр багадаж байна. Тийм учраас жишээ нь өнөөдөр Монгол Улсын хувьд нийгэм, эдийн засгийн, санхүүгийн их гол гол асуудлыг хэлэлцэхэд бид нэлээн тийм дорвитой ажиллах 5-аас доошгүй тийм докторын зэрэг дэвтэй ийм судалгааны хүмүүсийг, нарийн мэргэжлийн хүмүүсийг бид авахаас өөр арга байхгүй. 


Сая Дэлхийн банкны шинжээч манай судалгааны төв дээр ирээд энэ асуудлыг харсан л байна лээ. Ийм учраас цаашдаа ер нь судалгааны багийг өргөжүүлэх тал дээр хүсэлт тавина гэж бодож байгаа. Энэ дээр анхаарч өгөх байх гэж бодож байгаа. 


Бид яах вэ зүгээр ер нь Дэлхийн банк, за тэгээд одоо жишээ нь Австралиас нэг мэргэжилтэн бид авч байгаа. Ингээд зохих зөвлөгөөгөө аваад ажиллахын төлөө ажлаа зохион байгуулж байна гэж хэлье дээ. 


Эрхэм гишүүн Р.Раш гуай хэлсэн. Одоо тэр УИХ-ын гишүүний нэр хүндтэй холбоотой. Ялангуяа сүүлийн үед 76.0 тэрбумтай холбоотой асуудал бол ер нь үнэхээр хэвлэл мэдээллийнхэн дунд нэг тийм том сэдэв болчихлоо л доо. Манай хэвлэл мэдээллийн алба бол, бид ч ёстой байнга үүрэг өгч байгаа. Энийг тайлбарлах ёстой гэж. Гэтэл яг үнэнийг хэлэхэд 76.0 тэрбумын асуудал дээр бүх сонин хэвлэлүүд нэг ийм баг болчихсон. Эрхэм гишүүд маань та нар мэдэж байгаа байх. Өдөр тутмын сонинуудын холбоо гээд. Сэтгүүлчдийн эвлэл гэнэ үү. Ингээд бүр энэ сэдвийн эсрэг бид байна гэдгээ хэлсэн шүү дээ. 


Тэгэхээр Тамгын газрын Хэвлэл мэдээллийн алба бол нэг сонинтой яриад үнэхээр болохгүй байна. Яах вэ зүгээр одоо УИХ-ын чуулганаар хэлэлцэж байгаа юмыг маш богино хугацаанд сайт дээрээ тавьж хүргэж байна. Гэтэл бүх сонинууд өөрсдөө ингээд. Тэр байтугай одоо ингээд Үнэн сонин, Өдрийн сонин гээд одоо ёстой бүр маш хатуу байр суурьтай байгаа шүү дээ. Нөгөө талаасаа энэ УИХ-аас гаргаж байгаа шийдвэр дээр УИХ-ын гишүүд өөрсдөө тийм дорвитой ярилцлага өгч хэвлэл мэдээллээр хандмаар байна. Үнэнийг хэлэхэд энэ 76.0 тэрбумын асуудал дээр манай гишүүд бараг дуугарахгүй байна. Тэгээд чимээгүй байгаа болохоор чинь эд нар ингээд гэмтэй байдаг юм гэж боддог юм уу, ингээд одоо ар араас нь гарч байгаа явдал харагдаж байгаа. 


Тийм учраас гишүүд маань өөрсдөө аль болохоор их ярих ёстой. Хэвлэл, мэдээллийн алба бол ийм ярилцлага, ийм зүйлүүдийг гишүүдийн дунд бид яриулах, тэр ажлыг нь бид хариуцалгүй яах вэ, энэ бидний ажил. 


Гадаад харилцааны хувьд Р.Раш гишүүн маань үнэн л юм хэлж байна л даа. Өнгөрсөн онд УИХ-ын 40 гаруй гишүүд гадаад явсан. Тэгээд Их Хурлынхаа гишүүний үйл ажиллагааг Тамгын газар дүгнэж болдоггүй нэг тийм айхтар юм. Чи ирээд юу нэвтрүүлж байгаа юм. Таны гадаад айлчлалын үр дүн юу байв гээд бид чинь асууж болохгүй юм байна шүү дээ. Ийм учраас УИХ-ын Байнгын хороодын шугамаар тэр томилолтыг өгсөн улсууд нь бас даргын дэргэдэх зөвлөл дээр ч юмуу, тэр гадаад явсан гишүүдийг асуудаг тийм дэгтэй журамтай болбол ямар юм бол доо гэж бодож байгаа. Яах вэ зүгээр манай Гадаад харилцааны хэлтэс нэгтгээд ингээд байлгаж л байдаг. Ер нь гадаад явсан тухай илтгэх хуудас өгч байгаа гишүүн бол байхгүй. Яг ийм л байна. 


Яах вэ УИХ-ын Судалгаа, шинжилгээ, олон нийттэй харилцах төв бол ингээд гишүүдийнхээ захиалгаар дүгнэлтээ, судалгааныхаа ажлыг хийгээд дүгнэлтээ ажил дээр нь өгч байна. Хоёр боть ном гаргаад өгчихсөн. Би нэг л юмыг одоо ний нуугүй хэлэхэд энэ гаргасан судалгааг манай УИХ-ын гишүүд хэр зэрэг ашигладаг юм бол доо гэж би жаахан эргэлзэж байна. Харахгүй байна. Уншихгүй байна. Энэ манай ажилтнууд чинь өдөр шөнөгүй суугаад энд тэндээс бас бололцооныхоо хэрээр, зарим нь ч яах вэ тэгээд бас дутагдалтай юм бий л дээ. Ингээд судалгаа гаргаад өгчихдөг. Гэтэл өнөөх нь тэр хуулийн төсөлд хэрхэн яаж ашиглагдаж байгаа бол доо гэдэг дээр би хувьдаа жаахан тийм сэтгэл дундуур байдаг. Ямар сайндаа одоо тэгээд бүр протоколыг нь гаргаад өглөө. Одоо дараагийн хоёр боть бэлэн болж байгаа. Тэгээд 4 боть цаашдаа. Ингээд жилдээ 4 нь ч ботийг бид гаргаад өгөхөд бүрэн боломжтой ийм байгаа. 


Ер нь яах вэ захиалгаа өгч байна. Эргээд гишүүд маань бас өгч байгаа захиалга нь тодорхой биш тийм хүндрэл бэрхшээл байдаг юм. Тэгээд яах вэ нөгөө судалгааныхаа ажлын үүрэг авсан улсууд бол гишүүнтэй харилцаад ингээд явж байгаа гэдгийг хэлье. 


Р.Раш гишүүнийг үнэхээр их чухал асуудал шийдлээ. Ер нь УИХ-ын номын сан гэдэг бол манай Их Хурлын нэрийн хуудас. Өнгөрсөн хугацаанд номын санд тийм их анхаарч байгаагүй. Яах вэ зүгээр одоо жишээ нь Конгрессын номын сан гэхэд хамгийн сайхан ном нь, хамгийн чухал номнууд тэнд л байдаг юм билээ. Энэ дээр бид анхаарч байна. Өнгөрсөн онд 3.1 сая төгрөгийн номыг бид худалдаж авсан. Ер нь тэгээд гадны жишгээр үзэхэд хамгийн өөрийнхөө номыг аль болохоор Конгрессын номын санд аваачиж өгөх, байрлуулах нь нэр төрийн хэрэг байдаг. Манайд бол гаргасан номыг Их Хурлын номын санд өгөхгүй байна. Бид тийм учраас тэр ном, авторуудаас нь гуйж номоо худалдаж авч байгаа. Цаашдаа бид, нийтдээ 400-гаад ном худалдаж авсан гэсэн үг. 3.1 сая төгрөгийнх. Тэгээд цаашдаа ийм худалдан авах үйл ажиллагааг үргэлжлүүлнэ гэж ингэж бодож байгаа. Зүгээр УИХ-д байгаа номыг манай Их Хурлын гишүүд маань их тийм дундуур ашиглаж байна. Бид судалгаа гаргаж үзсэн. Ер нь тэгээд ном аваад, уншаад байгаа улсууд байхгүй юм. Зүгээр өдөр тутмын хэдэн сониныг жаал гарчигладаг байх. Ийм байдаг юм гэж. 


Засгийн газрын Хэрэг эрхлэх газартай одоо Лосол дарга, эд нартай чинь өдөр тутмын харилцаатай байдаг. Үйлчилгээ, аж ахуйн газартай. Лосол ч миний өрөөнд орж ирээд л ярина. Би ч орно. Их Хурлын гишүүдийн одоо ийм ийм юм болохгүй байна гээд ярьдаг. Бололцооныхоо хэрээр юм хийж л байна. Гэхдээ сүүлийн 2 дугаар хагасаас, жилийн 2 дугаар хагасаас эхлээд мөнгө байхгүй гээд суучихдаг юм шүү дээ. Сая бид жишээ нь Засгийн газрын Хэрэг эрхлэх газар, үйлчилгээ, аж ахуйн газрын харъяа авто баазтай гэрээтэй ажиллаж байгаа. Сая бид Төрийн байгуулалтын байнгын хороо болон МАХН-ын бүлгээс асуудал ирсэн учраас бид энэ авто баазын машины асуудлаар нэлээн тодорхой судалгаа хийж бид ярилцлаа. Өнөөдөр жишээ нь УИХ-д үйлчилж байгаа 30 автомашинаас 17-г нь нэн яаралтай актлахаас өөр аргагүй болсон. Бид өнөөдөр дуудлагын машинаар гишүүдэд үйлчилж чадахгүй байна. Ингээд жил болгоныхоо төсөвт оруулаад парк шинэчлэлээ хийгээч гэхээр сүүлийн 2 жилд Засгийн газраас оруулж ирсэн саналыг манайх батлаагүй юм билээ. Ингээд парк шинэчлэл хийгээгүй. Ноднин 3 машиныг нь Засгийн газар өөрөө авчихсан. Ингээд Их Хурлын гишүүдийн зарим бухимдаад байгаа нь ч бас үнэний хувьтай. Ийм ийм юм байдаг юм. 


Тэр өрөө тасалгааны хувьд бол одоо манай Их Хурлын зарим гишүүд маань өрөөгөө томсгож өгөөч гэж хүсэлт тавьж л байна. Үнэхээр одоо бодит боломж алга байна. Тэнд ямар нэгэн хувийн харьцаа гэдэг юм уу, байгаа юмыг харамлаад байгаа асуудал байхгүй. Ер нь сая хамгийн сүүлд нэг өрөөг нь би одоо Засгийн газрынхан алдчихаад байна. Засгийн газрын шадар сайдын ажлын алба гээд ДОХ-той тэмцэх гэнэ үү нэг баг ажиллана гээд 139 дээр байгуулсан. Ингээд бид чинь өрөө тасалгаа хүнд байна. Ордны ачаалал хүнд байна. Урд дахь өргөтгөлд хэдэн өрөө гарах юм болов уу гэсэн чинь тэнд ёстой үнэхээр нэг ч өрөө бидэнд авч чадаагүй. Тийм нэг хөндий хоосон, үнэхээр чанаргүй. Одоо нэг хүчтэй бороо ороход тэгээд подвал руугаа ус гоожиж байна шүү дээ. Ийм л өргөтгөл хийсэн. Ийм ийм байдаг юм. Тэгээд яах вэ энэ үйлчилгээ аж ахуйн газартай аль болохоор хандаж байна. Таны хэлсэн тэр хаалга, цоож ингээд элдэв янзын юмыг чинь дандаа энэ нөхдийн хийдэг ажил учраас бид дамжуулж хэлдэг. Яах вэ ирэх онд одоо бид “А”, “Б” энэ хуралдааны өрөөг бид давхар хаалгатай болгоно. Энэ мэтийн юмыг бид харилцан ярилцаад явж байна даа. 


Ө.Энхтүвшин: - Ингээд дууслаа. Асуулт тавих гишүүд асуултаа тавьж дууслаа. Санал хэлэх гишүүн байна уу? Д.Дондог гишүүн, Н.Энхболд гишүүн, Р.Раш гишүүн. Д.Дондог гишүүн. 


Д.Дондог: - Баярлалаа. Тэгэхээр УИХ-ын Тамгын газрын ажил гэдэг бол маш их ачаалалтай ажиллаж байгааг бид ойлгож байгаа. Биднийг хуралдахад, шийдвэр гаргахад бэлтгэл ажил хангаж, маш их ачаалалтай ажиллаж, сайн ажиллаж байгаа. 


Ерөнхий утгаар нь авч үзвэл хоёр, гурван зүйл дээр бас ирэх 2010 он болоод цаашдаа ер нь илүү л сайн анхаарч байх ёстой юм. Энэ бол яах вэ нөгөө олон түмний хэлж ярьж байгаатай бид дүйж хэлэх гэж байна л даа. Мэдээлэл, сурталчилгааны ажил гэдэг бол УИХ-ын саяны хэлдэг хэвлэл мэдээллийн шугамаар, системээрээ, онлайн гээд бүгдээр нь дамжаад, Төрийн мэдээлэл сэтгүүл гээд л очиж байгаа юм. Яг анхан шатны нэгж дээр бол Их Хурлын гишүүдээс өөр тэр хуулийг ярьдаг хөөрдөг хүн байдаггүй юм ерөөсөө. Тэгэхээр зэрэг одоо яадаг юм нэгжид хүргэнэ гээд энэ гарах гэж байгаа шийдвэрийн төсөл дээр тийм юм харагдсан. Тэр нь чухам ямар аргачлалаар хүрэх гэж байгаа юм. Энэтэй холбогдуулаад бас Засгийн газар луу. Өмнө нь Засгийн газар бас нэлээн мэдээлэл хүргэж, багийн дарга нартай нэлээн яриа хөөрөө хийдэг байсан юм. Одоо бол тийм огт байхгүй болсон юм билээ. Биднийг очиход огт мэдээлэл байхгүй. Яах вэ ерөнхий яг өөрийнх нь малтай хүн бол ямааны ноолуурын юмыг мэдээд, тэрнээс цаашаа гарахаа байсан. Тэгэхээр Засгийн газар луу энэ чиглэлээр хуралдааны тэмдэглэлээс хоёр хүргүүлье гэсэн юмыг энэ мэдээлэл сурталчилгаан дээр холбогдуулж хэлэх гэж байна. 


Өөрөөр хэлбэл мэдээлэл, сурталчилгааны ажлыг, энэ хууль сурталчлах ажлыг Засгийн газар талаасаа сайн анхаараачээ гэж. Мэдээж манай Их Хурал, Тамгын газар бол өөрсдөө бас сайн анхаарах ёстой. Би тэр утгаар нь бас хэлж байна гэж ойлгож байна. 


Асуулга тавиад, хариу аваад, энүүгээрээ хяналт тавьж байна гэж. Энэ маань сүүлдээ ёс төдий боллоо шүү дээ. Асуулга авах гэж асуулт тавиад хариулт авахад зүгээр нэг нь асуугаад, нөгөөдөх хариулт өгөөд. Тэр нь тодорхой хугацаанд телевиз, радиогоор орон нутагт сурталчлагдаад, тэр асуулга тавьж нэлээн гайгүй сэдэв хөндсөн нь дүн авна уу гэхээс биш эцсийн үр дүнд тэр асуулга тавьсны үр дүнд ийм ийм юм бий болчихлоо, ийм ийм юм өөрчлөгдлөө, ингэж сайжирлаа, тэр дутагдал нь арилчихлаа гэх юм огт байхгүй байгаа учраас энэ дээр үр дүнгийн тал дээр нь одоо Их Хурлын зүгээс, Тамгын газрын зүгээсээ сайн анхаараарай гэж ингэж хэлэх байна. 


Хууль боловсруулахтай холбоотой, орж ирсэн хойно нь бичээд яах вэ, ингээд ажлын хэсэг байгуулаад л, бараг Засгийн газрын ажил хийх гээд байх шиг шахуу болчихож, хийж ч байна л даа. Тэгэхээр саяны Засгийн газар луу яах юм нь дээр би дахиад нэг юм хэлэх гэж байгаа нь хууль боловсруулах, сурталчлах, хэрэгжүүлэхийг багцлаад, нэг байдаг юм уу, гурван өгүүлбэр болдог юм уу, Засгийн газар луу асуудлаа протоколоор, протоколд тусгагдсан асуудлыг тавьчихмаар байна гэж хэлэх байна. Энэ нэг ийм зүйл. Тэгээд асуулгын үр дүнтэй цуг. 


Хяналт, шалгалтын ажил бол, за мэдээж сурталчилгаан дээр би дахиад нэг юм хэлье. Энэ Их Хурлын гишүүд бүгдээрээ гэмт хэрэгтэн юм уу. Тухайлбал би одоо гэмт хэрэг хийгээд байгаа юм уу, яагаад байгаа юм бэ гэдгээ сүүлийн үед ойлгохоо байчихаад байгаа юм. Орой гэртээ очоод телевиз үзэхээр зэрэг гэмт хэрэгтэн. Өглөө ирээд ажил дээрээ сонин уншихаар зэрэг гэмт хэрэгтэн. Эсвэл тэрбумтан. Төсөв батлаад мөнгийг нь аваад хармаалсан. Хүн утсаар яриад та тэрбум төгрөгөөсөө өгөөч гээд. Яаж ч хэвлэлийнхэнд ярилцлага өгөөд энэ нэмэр байхгүй болсон. Энд одоо Тамгын газар цаашдаа анализ хиймээр юм билээ. Гишүүд мэдээж өөрсдөө давхиж очоод яриад байхгүй байх л даа. Яагаад гэвэл өөрсдөд нь холбоотой юм яригдаад байгаа учраас. Энийг яаж сурталчилгаа хийх ёстой юм. Хэвлэл мэдээллийн тусгай цаг аваад, Тамгын газар тэр төлбөр юмыг нь төлдөг бол төлөөд яг ийм акценттэй юм нь дээр нэг мэдэгдэл хийчихээд баймаар юм билээ. Гишүүд тийм л санал тавиад байдаг. Энэ бол ингэж батлагдсан төсөв шүү гээд хэлсэн байхад. Тэрнээс цаашаагаа тэгээд яаж хүмүүс ойлгоно уу, тэрүүгээр явахаас биш. Огт тийм юм байхгүй болохоор зэрэг ерөөсөө тэгээд хэдэн гэмт хэрэгтэн энд суучихаад дандаа өөртөө ашигтай, өөрийнхөө хармааг зузаалсан хууль батлаад байна гэхээр үнэхээр сэтгэлд бууж өгөхгүй байгаа юм. Хэдэн жилийн дараа одоо тэгээд юу болж дуусах юм гэдгийг бодоход их л сонин сонин юм бодоод байдаг болсон. 


Дараа нь энэ хяналт, шалгалтын юм нь дээр бас гишүүдийн оролцоотойгоор, мэргэжилтнүүдийн оролцоотойгоор тэр яам, Тамгын газар, аймаг, сум, нэгж дээр бас тодорхой хуулиудыг танилцаж баймаар юм билээ. Танилцаад үр дүнг нь орон нутагт нь яриад, эргэж ирээд энд дүнгээ танилцуулаад ингэж явж байх зайлшгүй шаардлагатай. Яагаад гэвэл олон түмэнтэй уулзахад ерөөсөө хууль хэрэгжихгүй байна. Хууль ерөөсөө хэрэгжихгүйгээс болоод энэ төрийн ажил явахгүй байна, зүг чигээ алдаж байна гээд ингээд шүүмжлээд байгаа юм. Тэгэхээр зайлшгүй ийм юмнуудыг одоо бас Байнгын хороо ч анхаараад, Тамгын газар ч анхаараад ингээд явах ёстой юм байна. 


Байнгын хороод дээр хийгдэж байгаа тэр хяналт, шалгалтын ажлыг манай Судалгаа, шинжилгээ, олон нийттэй харилцах төвийнхэн бас анализ хийгээд үз дээ. Үнэхээр тэр хэмжээндээ явж чадаж байна уу, үгүй юу. Чадамгүй байгаа бол Байнгын хороодоор тэр зөвлөгөө юмыг нь өгөөд, нэгтгээд ингээд бас нэг жаахан анхаарах ёстой юм байна гэж ойлгогдсон гэж хэлэх байна. 


Намын бүлгийн шугамаар тавигдаж байсан л даа. Автомашины парк шинэчлэлт гээд. Энэ дээр манай Байнгын хороо дараа нь нэг хэлэлцмээр юм билээ. Тамгын газрын тайлан дотор нарийвчилж, ганцхан энийг ярилтай биш. Ер нь дараа нь парк шинэчлэлттэй холбоотой юм ярихгүй бол. Их Хурлын гишүүд өнөөдөр арай ч наян хэд гэхгүй, ерэн хэдэн оны, ерэн найм, есөн оны машинууд унадаг юм. Дуудлагын тэрэг унаж байгаа хэдэн гишүүд. Бас нэлээн хэдэн гишүүн унаж байгаа юм шүү. Огт унахгүй биш. Тэгэхээр зэрэг тэр нь яах вэ гэхээр зэрэг олон хурал, цуглаанд очиход байдаг юм уу, ер нь явж байгаа үзэмж юм нь шаардлага хангахаа байсан. Аюулгүй байдлын шаардлага хангахаа байсан гэж ингэж шүүмжлээд байдаг. Энийг парк шинэчлэл дээр. Өнгөрсөн жилээс бусад үед нь дандаа парк шинэчлэл дээр мөнгө тавьж байсан. Тэгээд тэр машин хаашаа явдаг вэ гэхээр дандаа Засгийн газар тал руугаа явчихдаг. Энэ дээр бас Байнгын хорооны зүгээс анхаарах ёстой. Яагаад гэвэл Төрийн байгуулалтын байнгын хороо бол гишүүдийн асуудлыг хариуцдаг учраас зөвхөн намын бүлгүүд гэхгүйгээр энийг бас анхаарах ёстой юм гэж ойлгосон. 


Би Ардчилсан намын бүлэгтэй санал солилцож үзсэн. Яг тийм санал хэлж байна лээ. Одоо С.Оюун гишүүнтэй би хоёр гуравхан хоногийн өмнө бас тийм саналаа солилцоод, надад санал хэлээд л явж байна лээ. Энэ нэг ийм юм. 


Хоёрдугаарт, парламентын ордны асуудал руугаа бас анхаарахгүй бол. Нэг юм хийгдэж байгаа гээд ингээд яваад байвал энэ гишүүдийн тавиад байгаа нөгөө өрөө тасалгааных нь юм бол. Одоо байгаа энэ байрандаа бүрэн шийдэгдэж чадахгүй юм билээ. Одоогийн байгаа гишүүд суугаад байх хугацаа бараг байхгүй байх. Ер нь тэгээд дараагийн парламентын гишүүд ямар ч байсан суухаар хэмжээнд барилгаа анхаарахгүй бол дандаа л өрөө тасалгааны хэрүүл маргаан, машин тэрэгний хэрүүл маргаан байгаад байж боломжгүй байгаа юм. Хүнд Их Хурлын гишүүн ийм юм яриад байна гэдэг талаасаа ч онцгүй, дандаа нэг тийм учир дутагдалтай явуулаад байх ч онцгүй. Ийм юмнуудыг бас анхаараачээ гэсэн саналыг хэлэх гэсэн юм даа. 


Ө.Энхтүвшин: - Н.Энхболд гишүүн. 


Н.Энхболд: - Гуравхан тодорхой санал хэлэх гэсэн юм. Энэ орон нутгийн иргэдийн хурлуудтай Их Хурал бас бололцооны хэмжээгээр шууд харилцаа тогтоогоод энэ гарч байгаа хууль, тогтоомжуудыг хүргээд байвал хурлууд дээр чинь нэг хууль сурталчлах нэг танхим билүү нэг тийм юм бий болсон байгаа шүү дээ. Өөрсдийнхөө бололцооны хэмжээгээр юм олж авч байгаа байхгүй юу. Шууд холбоо байна уу, үгүй юу. Тэрийг нэг тогтмолжуулчихвал бас энэ хууль сурталчлах ажилд хэрэгтэй гэсэн ийм санал байна. 


Судалгаа, шинжилгээний төвийн ажлын үр дүн гэж нүдэн шууд харагдахаар юм харагдахгүй байна. Чухам юундаа байна. Энийг бас дотроо дүн шинжилгээ хийж өгмөөр байна. Гишүүд хандахгүй байна уу. Эсвэл одоо тэнд ажиллаж байгаа хүмүүс маань, за хэн юу хийж байна тэрийг нь хүлээнэ гээд суугаад байна уу. Ямар ч байсан жил гаруй хугацаа болоход энэ чинь нээрээ ингээд яг ажилладаг ийм үр дүн өгч байна шүү гэсэн. Олон гишүүнтэй ярихад мэдрэгдэхгүй байна. Ийм юм бас анхаарвал яадаг юм бол. 


Хэлэлцэх асуудлын жагсаалт гээд гарчихдаг шүү дээ. Тэртээ тэргүй. Тэрийг шуурхай барьж аваад хэлэлцэх гол гол асуудал болгон дээр ядаж анхан шатны тоо материал, онолын үндэслэлүүд, лавлагаа тэр юмнуудыг нь товчхон товчхон хийгээд. Энэ чуулганаар хэлэлцэх асуудлуудын жагсаалтад орсон материалууд дээр эхний ээлжинд ийм ийм зүйлүүд бид ингээд хэрэг болох болов уу гэж өгч байна. Тэгээд шаардлагатай бол та бидэнд хандаарай. Энэний дагуу ийм ийм тодруулгууд хийгээд өгч болно гэсэн нэг хэлбэр нь байж болох юм уу гэдгээ хэлэх гэсэн юм. 


Гурав дахь нь гадаад томилолтын тайлантай холбоотой асуудал. Гишүүд явж байгаа. Явж байх ёстой. Бололцоо байвал Их Хурлын зардлаар ч тэр. За одоо олон улсын байгууллагууд, юмнуудаар явж байх ёстой. Хамгийн гол нь эргээд тэнд очоод тийм юм ярьсан, тийм юм үзсэн гэдэг юм аа бас тодорхой хэмжээгээр тайлагнаж байх ёстой. Энэ бол зүгээр гишүүнийг нэг их чи тайлан гаргаж бай гэж жижгэрүүлж барьж байгаа асуудал биш. Төрийн бодлогын юманд ингэж энд тэнд ярьсан юм болгон их чухал байдаг. Ялангуяа Монгол шиг төрийнхөө бодлого том үүрэг гүйцэтгэдэг улс, Их Хуралтай газар Их Хурлын гишүүн нь очоод тэнд юм ярихыг тэр цаад талын хүмүүс энэ чинь нэгдсэн гадаад бодлоготой Монгол Улс, энэ гишүүн нь Монгол Улсын бодлого л ярьж байгаа байх гэж боддог. Харамсалтай нь бас тийм дандаа болоод байдаггүй. Очоод өөрийнхөө юмыг ярьдаг, хувийн юмыг ярьдаг. Дараа нь очсон хүмүүс урд хүмүүсийн. Ямар сонин юм бэ, танай гишүүн чинь тийм юм яриад явж байсан. Одоо та өөрөө өөр юм яриад байх юм. Таны бодлого уу, танай Их Хурлын бодлого, танай төр засгийн бодлого уу гээд ийм юм яриад байдаг. Энэнээс гарах нэг зөв арга бол тайлангаа ямар ч байсан бичээд өгдөг. Тэгээд тэр тайланд бичсэн юмнуудаа бүлгийн хурал дээр байдаг юм уу, Байнгын хорооны хурал дээр бодлого гаргах тэр яриа юмандаа ашигладаг. Тэгэхгүй зүгээр тэгж ярьсан ч юм уу, үнэн ч юм уу, худлаа ч юм уу. Би тэнд очсон, тийм юм ярьсан гээд яриад байх бол яриа биш. 


Одоо ер нь зүгээр Байнгын хороон дээр ч ярихдаа гадаадад ийм айлчлал хийлээ, ийм юм ярьсан гээд амаар яривал наадахыгаа яг албан ёсны төрийн ажлын баримт бичиг болгоод, тайлан гаргаад Гадаад харилцааны хэлтэс өгсөн үү гээд тэрнээсээ иш татаж ярьдаг ийм дэг рүү. Энэ чинь ганц Тамгын газрын ажил биш л дээ. Ер нь Байнгын хороод, УИХ гадаад бодлоготой холбоотой юм болгоны асуудал байгаа юм. Энийг нь хэрэгжүүлэх тал дээр бас туслалцаа үзүүлээсэй гэж Тамгын газраас хүсэх байна. Гадаад харилцааны хэлтсээс гишүүддээ хэлдэг. Таны гадаад яваад ирсэн ажлын тайлан, албан ёсоор ирсэн юмнууд чинь энд байгаа шүү. Тэгээд энэнээсээ иш татаж ярьж байх юм билээ гэсэн юмнуудыг нь хүртэл давхар сануулж хэлэх маягаар ингээд явбал бидний ажил тус дэм болох болов уу гэсэн ийм бодолтой байна. Ийм санал хэлэх гэсэн юм. 


Ө.Энхтүвшин: - Р.Раш гишүүн. 


Р.Раш: - Тамгын газрынхаа ажлын талаар, түүнд өгөх үнэлгээ, түүнийгээ би түрүүн асуулт, за зарим санал ярихдаа хэлсэн. Өнөөдрийн энэ тайлан сонсож байгаа асуудал бол УИХ-ын өөрийн үйл ажиллагааны том зүйл л дээ. Энд бид ихээхэн ач холбогдол өгч, ялангуяа тэр тавиад байгаа ямар асуудал байдаг юм. Тэрийг ухаандаа одоо аль болохоор шийдэж өгөх, төсөв төлөвлөгөө хэлэлцэх, батлах тэр үедээ ингэж хандаж байх учиртай л даа. Хүн чинь ер нь дэргэдэхээ сайн мэддэггүй. Тэгсэн мөртлөө тээр тэнд байгаа Америкийг лут мэдээд байдаг ийм л хачин амьтад л даа. Цаашдаа одоо ингэж хандаж ёстой юм гэж ингэж ойлгож байна. 


Хоёрдугаарт нь, энэ ер нь УИХ-ын, тэгээд энэ хэлбэр гэдэг юманд чинь хүн их, тэрүүгээр их дүгнэлт өгдөг эд шүү дээ ерөөсөө. Хэлбэрээр л ажлыг дүгнэх гээд байдаг. Агуулгыг бол нэг их тэгж ач холбогдох өгөхгүй. Тэр мөн чанар, дотоод юмыг бол. Хэлбэр. Энэ дээр ганцхан жишээ хэлэхэд Засгийн газрын мэдээллийг сонсох гэж нэг ажил байна. Нөгөө сонирхож байгаа, нэг асуулт тавъя гэсэн хэдэн хүн суудаг. Тэр чинь Их Хурлын гишүүд өөрсдөөс нь хамаараад байгаа эд л дээ. Нэг цөөхөн хүн суучихсан. Засгийн газрын мэдээлэл сонсож байдаг. Телевизээр тэгж харагддаг. Тав зургаан хүн суучихсан. Тэрүүгээр араар ажиллах аппаратууд, төрийн сайд нар нь ингээд суучихсан. Ийм хачин юм. Энэнээс чинь эхлээд л, тэгээд ухаандаа энэ төр засгийн ажил чинь ер нь хаашаа юм бэ. Нэг зургаан долоохон хүн суудаг. Энэ дээрээс чинь нөгөө гүйцэтгэх засаглалынхаа ажилд хяналт тавих, тэр шахаж шаардах ийм л зүйл. 


Энэ Засгийн газрын гишүүний, ер нь Засгийн газрын мэдээллийг сонсох ажил бол тун их формаль ингэж явагдаж байгаа юм. Энэ бол манай Байнгын хороодоос хамаарах ажил байх. УИХ-ын даргын дэргэдэх зөвлөлөөс хамаарах эд байх. Бүлгээс хамаарах эд байх. Нэг л тийм хуультай юм. Хамтарсан байна уу, дангаараа байна уу тэр мэдэхгүй. Ер нь УИХ-ын нүүр, нэр хүнд энэ олны дунд телевизийн дурангаар ингэж харагдаж байна гэдэг ийм асуудал. 


Хоёрдугаарт нь, би ч бас л одоо Ц.Мөнх-Оргилын кнопыг хааяа дарчихдаг л хүн. Минийхийг ч гэсэн Ц.Мөнх-Оргил дардаг л байх. Ерөөсөө энэ хүний кнопыг дардаг ийм нэг ёс суртахуунгүй нэг  тийм юмнаасаа салмаар байгаа юм. Энэ чинь хүний өөрийн санал шүү дээ. Тийм ээ. Одоо та бүхэн зарим нь энэ өөрөө л хийх ёстой шүү дээ, яагаад бид нар луу, аппарат руугаа яриад байгаа юм гэж ярих л байх. Гагцхүү тэрийг нөгөө зохицуулах, дэмжлэг үзүүлэх ингэж болохгүй гэдэг асуудал. Би бас телевизээр харж байхад, өөрсдийгөө хараад байж байгаа юм. Тэгэхэд чинь ингэж өндийж тээр тэнд байгаа кнопыг босож очоод дарж байх жишээтэй. Энэ чинь бас дахиад нөгөө Их Хурлын нэр хүнд, тэр хуурдаг, худалддаг, юу  юу ч гэдэг юм одоо тэгээд ийм ажил хэрэгч байдал энгийн хүний нүдэнд тусахгүй, энэ мэтчилэнгийн шалдир бальдардуу юм олны нүдэнд Их Хурлын нэр хүндийг төдийлөн сайн биш байгаа явдалд нөлөөлж байгаа юм гэж харагдаад байгаа юм. 


Гурав дахь нь, сая хуулийн талаар зөндөө ярилаа. Зүгээр би Ц.Шаравдорж даргын хэлж байгаа УИХ-ын гишүүдийн нэр дээр хэлж байгаа шүүмжлэлийг хүлээн зөвшөөрөх ёстой. Тэгэхдээ миний түрүүний хэлсэн бол нэг тийм Их Хурлын гишүүдээс өөрсдөөс нь хамаараад байгаа юм их бий. Урьж дуудаад тийм амьд яриа. Хүн чинь одоо уншиж бясалгах нэг юм байна. Бас зүгээр сайхан энгийн яриа. Тэр судалгааны хүн, тэр хууль тогтоогч, нөгөө төсөл санаачилж байгаа хүн хоёрын хооронд. Нэг тийм амьд юм л одоо бидэнд их дутаж байна гэж. Би тэрийг л ярьсан юм шүү. Их Хурлын гишүүдээс өөрсдөөс хамаарч байгаа юм их бий. Тэрийг үгүйсгэх арга ерөөсөө байхгүй. 


Ө.Энхтүвшин: - Д.Загджав гишүүн. 


Д.Загджав: - Тэгэхээр Тамгын газрын тайланг сая сонслоо. Тэгээд бас энэ тайлангаа танилцуулж байгаа байдал их л учир дутагдалтай байсан. Тамгын газрын дарга өөрөө байхгүй орлогчоо явуулсан байх жишээтэй. Тэгэхээр Тамгын газар өөрсдийнхөө үндсэн чиг үүргийг ойлгох ёстой. УИХ-ын олон гишүүд шүүмжлэл гаргаж байгаа. Тэрийг нь дараагийнхаа ажилд бас анхаарч алдаа дутагдал байгаа бол тэрийгээ засах хэрэгтэй байх гэж бодож байна. 


Ер нь Тамгын газрын Ерөнхий нарийн бичгийн дарга Ц.Шаравдорж болон түүний удирдлагад ажиллаж байгаа, энд сууж байгаа дарга, ажилтнууд Монгол Улсын Их Хурлын хэвийн тасралтгүй үйл ажиллагааг хангахад ажлаа чиглүүлж байх ёстой. Дээр нь зөвхөн УИХ-ын даргад үйлчлэх биш УИХ-ын гишүүдийн бас үйл ажиллагаа явуулах нөхцөл бололцоог нь хангаж ингэж ажиллах учиртай шүү. Энэ дээр бас алдаа дутагдал гаргаад, тэгээд манай гишүүд бухимдаад байдаг юм шиг байна лээ. Зүгээр гишүүдэд бас юм байдаг байх л даа. Юм болгон хоёр талтай. 


Тэгэхээр УИХ-ын Тамгын газар өөрийнхөө үндсэн чиг үүргийг цаашид бас зөв ханган биелүүлж, хэрэгжүүлж явна гэдэгт итгэж байна. Нөгөөтэйгүүр бас зарим зүйл учир ойлгогдохгүй юмнууд их байна шүү. Би тухайлбал энэ санхүү эрхэлсэн дарга нь Ц.Шаравдорж даргын гадагшаа явсан онгоцны билетийг үзүүлэх хэрэгтэй байна. Эсвэл зардлыг нь ч юм уу. Тийм ээ. Их Хурлын гишүүд бол одоо онгоцонд суухдаа хувиасаа мөнгө төлж явж байгаа шүү дээ. Тэрийг үзнэ. Ийм л юм байна даа. Өөр юм алга. 


Ө.Энхтүвшин: - Ингээд санал хэллээ. Байнгын хорооны гишүүд санал хэллээ. Эндээс гарах тэмдэглэлийн төслийг та бүхэнд тараасан байгаа. Тэрэнтэй гишүүд үндсэндээ энэ бичгээр санал ирүүлснээс үзэхэд санал нэгтэй байгаа юм байна. Сая энд хуралд ороод гараад явсан гишүүд хүртэл үндсэндээ санал нэгдлээ гэдгийгээ хэлж байна. 


Би нэг хоёрхон зүйлийг гишүүнийхээ хувьд хэлэх гэсэн юм. Энэ сурталчилгаатай холбоотой юм бол бүлгийн хурал дээр ч их гардаг юм. Байнгын хорооны хурал дээр ч их гардаг юм. Энэ УИХ-аас гаргаж байгаа шийдвэрийг олон нийтэд хүргэх талаар УИХ-ын гишүүд өөрсдөө ч ажиллах учиртай. Тэр бие төлөөлөгч, туслах, зөвлөхүүд нь ч ажиллах ёстой. Түүнээс гадна энэ Тамгын газар ялангуяа хэвлэл, мэдээллийн тэр нэгж маань өөрөө бас нэлээн сайн шинэ шинэ хэлбэрүүдийг бодож олж хүргэмээр юм уу. Хэнээр хүргэвэл, яаж хүргэвэл зүйтэй байна вэ гэдэг талаар бас бодвол зүйтэй юм уу гэж санаад байгаа юм даа. 


Тэгэхгүй бол нээрээ л би бас бодоод байгаа юм. Би улсын мөнгө хулгайлаад байгаа юм бол уу. 1.0 тэрбумыг энэ жил бас идээд байгаа юм болов уу. Энэ чинь бүх л телевизээр ингээд аваад байна, идээд байна. УИХ-ын гишүүд тэрбум тэрбумыг авч хармаалчихаад сая тэр I амаржих газар дээр 3 хүүхэд тэрнээс болоод одоо хордлогод ороод үхчихлээ гэж тэгж л яриад байгаа юм. Энэ дээр л бидний энэ гаргаад байгаа шийдвэр, тэрийгээ олон нийтэд хүргэх арга хэлбэр, хурд л дутаад байна гэж бодож байгаа юм даа. Тийм учраас энэ дээр Тамгын газар бүр зориуд яавал зүйтэй вэ гэдгийг, яаж хүргэвэл зүйтэй вэ гэдгийгээ бас нэг эргэж сайн ярилцахгүй юу гэж бодож байгаа юм. 


Магадгүй бүр энийг хариуцсан нэг орлогч ч бий болгож болно гэж бодож байгаа. Та нар энийг бас сайн судлаад үзээрэй. Бүр тусгайлан зөвхөн энэ асуудлыг хариуцсан нэг орлогч бий болгож болно. Тэр төсөв хөрөнгийг нь тусад нь салгаж өгөөд. Тэгээд тэр төлөвлөгөө юм аа Тамгын газрын Ерөнхий нарийн бичгийн даргаар батлуулаад ингээд ажиллаж болно. Тэр сэтгүүлчидтэй зөвхөн одоо зүгээр нэг тийм камерын өмнө суулгаад ярих биш, тэр сэтгүүлчидтэй, сонины байгууллагуудтай, телевизийн удирдлагуудтай нэг бүрчлэн уулзаж бас ажиллах хэрэгтэй гэж бодож байгаа. 


Хоёрдугаарт нь, энэ өрөө тасалгааны юм бол энэ бүлгийн хурал дээр олон удаа яригддаг юм. Эртээд ч Ц.Шаравдорж даргыг байхад их олон гишүүн ярьсан. Яах вэ боломж байхгүй байгааг бид мэдэж байгаа. Энэ одоо үнэхээр энийг чинь сунгалтай биш. Боломж их л хомс байгаа. Гэхдээ л жил орчмын өмнө тавиад байгаа гишүүдийн юмнуудыг яаж энийг нэг шийдэх вэ, хэдийд шийдэх бололцоотой байна вэ гэдэг тал дээрээ бас ахиад нэг ажиллаач. Засгийн газрын Хэрэг эрхлэх газар, Үйлчилгээ, аж ахуйн газартай бас л ярих шаардлагатай байна. Бүр болохгүй бол нөгөө Г.Батхүү даргатай ажлын хэсэг гараад байсан. Энэ ордноос тэр үйлчилгээ, аж ахуйг бас өөр газар гаргах тухай ч бас ярьж байгаад чимээгүй болсон шүү дээ. Энэ нь бол ер нь тасрахгүй юм билээ шүү. Энэ нэг санал. Өрөөний талаархи санал. Энийг одоо ер нь бас анхаараарай. Дахин дахин тийм гомдол бүлгийн хурал дээр, энэ Тамгын газар дээр битгий гараасай гэж бодож байгаа юм. 


Дараагаар нь энэ УИХ-ын Тамгын газрын ажилтнуудыг мэргэшүүлэх, гадаад дотоодын сургалтад хамруулах тухай энд заасан байгаа. Чиглэл ноднин жил ч өгсөн байгаа. Энд УИХ-ын гишүүдийн туслахууд гэж хүмүүсийг хаяад байгаа юм. Бид ч гэсэн энд сая орхисон байна. Энийг ч бас оруулаад энэ туслахуудыг ер нь сургах, мэдээллээр хангах, гадагш нь явуулах, тэр ахуй амьдрал, орон сууц юмнууд дээр боломжийн хэмжээгээр дэмжлэг үзүүлэх тал дээр бас та бүхэн хийж байгаа ажлаа, сая энэ дотор оров уу, үгүй юу, тайлан дотор байсан уу, үгүй юу. Тэр юмнуудыг бас одоогийнхоосоо илүү шинэ шатанд гаргаж ажиллаарай гэдгийг бас хэлэх гэсэн юм. Энд бас хэсэг улсууд санал тавиад байдаг юм. 


Дөрөвдүгээрт нь, энэ зөвлөхүүд яаж авах гэж байна вэ. Одоо энэ зөвлөхүүдийн чинь юмыг. Уг нь бол УИХ-ын хуулийг санаачлах шаардлага гарлаа гэхэд тухайн хуулиар мэргэшсэн, одоо жишээ нь захиргааны эрх зүйгээр ч гэдэг юм уу, Чимэд гуайг дайчлах, яг тэр чиглэлээрээ нарийн мэргэшсэн хуульчдыг, мэргэжилтнүүдийг авч ажиллах тал дээр энэ зөвлөхүүд байх юм гэж би телевизээр олон удаа хэлж байсан. Ер нь чиглэл л байх юм шүү. Түүнээс биш одоо ингээд 4 жил нэг ийм зөвлөх гээд нэг хүн. Ахиад нэг орон тоо гаргаад. Төрийн ордонд бас өрөө тасалгаа нээж өгөөд ингээд явна гэж, би тэгж ойлголцоогүй. Тэгж яриагүй. Тийм бололцоо байхгүй. Зүгээр сүүлийн үед энэ зөвлөхүүдийн юуг харахад туслах байсан хүнийгээ эргээгээд нэг тийм зөвлөх явуулчих гэдэг юм явах юм бол энэ бидний ажлын юм ойлгомжгүй болох юм шүү. Бас олон нийтэд эргээд тэрийгээ тайлбарлахад ч гэсэн, таниулахад ч гэсэн ойлгомжгүй болох юм. Энийгээ гишүүдтэй сайн яриарай. Гишүүдэд бас хамаагүй хөтлөгдөж энэ дээр болохгүй гэж би бодож байгаа юм. 


Дараа нь би тэр Засгийн газрын Хэрэг эрхлэх газрын даргатай тусгайлан уулзъя. Энэ үнэхээр тийм байдаг юм. УИХ-д үйлчилж байгаа машин гэхэд хамгийн бензин их иддэг. Муу, шахаасны машинуудаа УИХ руу хийчихдэг. Засгийн газар болохоороо өөрийнхөө машины паркийг шинэчлээд байдаг. УИХ-ын мэдэлд байгаа өрөө тасалгаа гэхээрээ арай нэг жаахан муу, бохир. Жорлон нь хүртэл арай бохир. Тавилга нь гэхэд хужаагийн хямдхан авчирч шахсан ийм ширээ, сандал. Халуун үед суухаар доороос ингээд хөхөөд цул нойтон болчихдог нэг ийм хиймэл материалаар бүрчихсэн. Ийм юмнууд байгаад байгаа юм. Энийг Тамгын газар яриад хүч хүрэхгүй байгаа байх. Би ярьж байгаа гэж бодож байна. Энийг би бас Байнгын хороон дээр яригдлаа. Бас энэ тайлан хэлэлцэхэд яригдлаа гэдэг үүднээс Хэрэг эрхлэх газрын даргатай, үйлчилгээ, аж ахуйн газрын даргатай бас энийг тусгайлан ярина. Бичиг, тоот ч бас явуулъя гэж бодож байна. Энэ дээр Тамгын газар ч бас ажиллаарай. Бид ч ажиллая гэж бодож байна. Ийм зүйлүүдийг би та бүхэнд одоо гишүүнийхээ хувьд саналаа санал болгож хэлж байна. 


Р.Раш гишүүн нэг юм хэлэх гээд, энэ бидэнд ямар хамаатай юм бэ дээ гэмээр юм бас зарим нь бодох шиг боллоо. УИХ-ын гишүүн хажуу талынхаа гишүүний кнопыг дарж болохгүй гэж баахан ярилаа шүү дээ. Энэ бол Тамгын газарт ер нь ямар хамаатай юм гэж бас бодогдохоор. Тэрний цаана юу хэлэх гээд байна вэ гэхээр энэ санал өгдөг энэ систем ч гэсэн өөрөө ер нь яг өнөөгийнх шиг байвал дараа байна л даа. Яг одоо тэр өөр хэлбэрээр бас бодооч гэсэн санааг л хэлэх гээд байх шиг байна л даа. Яг өөрийнх нь одоо энэ Ө.Энхтүвшингийн энэ долоовор хурууны юугаар дарахаар л, тэгэхээр л одоо тэр санал татгалзсан, эсвэл түдгэлзсэн санал өгсөн тэр юм нь дээр гарч байдаг ийм системийг нэвтрүүлэх талаар судлаач гэсэн юмыг хэлэх гэж байснаа тэгээд тэрийгээ төгсгөж чадалгүй гараад явчих шиг боллоо л доо. Ийм зүйлүүд байна. 


Ингээд би энэ тэмдэглэлийг бас та бүхэнд албан ёсоор хүргүүлж байна. Хүргүүлнэ. УИХ-ын Байнгын хорооны гишүүд хэллээ. Бас бичгээр саналаа өгсөн байна. УИХ-ын Тамгын газар хуульд заасан үүргээ биелүүлж хэвийн ажиллаж байна гэсэн дүгнэлтийг өгч байна. Энэ дээр манай Байнгын хорооны гишүүд санал нэгдэж байна. 


Ингээд бусад зүйлийн тухайд та бүхэнд бас энэ тэмдэглэлээр өгөх гэж байгаа төсөл тарсан байгаа. Энэний агуулга юмнуудыг мэдэж байгаа. Энэ дээр гишүүдийн сая ярьсан зүйлүүдийг нэгтгээд ингээд та бүхэнд албан ёсоор энэ тэмдэглэлийг хүргүүлье гэж ингэж бодож байна. Ийм зүйл төгсгөлд нь хэлэх байна. Сая ярьсан зүйлүүдтэй холбогдуулж нэмж хэлэх үг товчхон байгаа юу? Ц.Шаравдорж даргад. За тэгвэл товчхон. 


Ц.Шаравдорж: - Төрийн байгуулалтын байнгын хороондоо Тамгын газар ингээд байгаа асуудлаа танилцуулаад, гишүүдийнхээ саналыг сонсож байна. Энэ санал өгдөг системийг 4 сарын 1-н гэхэд өөр болгоно. Гарын хээгээр нь юм уу, эсвэл одоо яах юм. Бид энийг бодож байна. Тэр байтугай Байнгын хороодын хуралдаанд хүртэл бид энэ цахим хяналтыг оруулахыг бодно. Байнгын хорооны хувьд нэг айхтар хүндрэл бий. Өнөө нэг өрөөнд хэд хэдэн Байнгын хороо ингээд дараа дараалан ороод байдаг учраас. Жишээ нь, Төрийн байгуулалтын байнгын хороо гэхэд суудал ингэж заагаад. Манайх авчихсан систем байгаа юм. Ер нь зүгээр тус тусдаа өрөөтэй болбол бүр амар байх ёстой. Нэг ийм юмыг бид хийнэ. 


Засгийн газрын Хэрэг эрхлэх газрын даргатай дарга уулзана гэлээ. Ер нь бид ч гэсэн хамт сууя. Тэгээд та яривал их сайн байна. Яг үнэнээ хэлэхэд 800 жилээр л авсан хэдэн Ниссан гээд их өндөр үнэтэй машин манайд шахсан шүү дээ. Одоо тэгээд байнгын хороодын унаж байгаа энэ машинууд бол ёстой мөнгөний тулам. Энийг хүртэл нэлээн ярих нэлээн тийм нарийн юм бий. Цаашдаа улсын төсөв, тодотголд энэ хэдэн машины асуудлыг зоригтой шийдэх ёстой. 800-гаад сая төгрөг л гарна, 17 машинд. Хөдөө ажлын машин болохгүй байна. Хотын доторхи дуудлагын машин болохгүй байна. Ийм учраас тэр Д.Дондог даргын хэлээд байдаг үнэхээр тийм байдаг юм. 


Д.Загджав гишүүний юун дээр тэр УИХ-ын гишүүд хувиасаа мөнгө төлдөг гэж. Гадаад явахад бизнес классаар зөвшөөрдөггүй шүү дээ. Тэгээд яах вэ хэрвээ явбал тэр зөрүүг нь өөрөө төлж бай гэсэн ийм байдлаар яаж байгаа шүү. Тийм учраас энэ дээр ямархуу бодолтой байдаг юм. Тэр миний гадаад явсан энэ тэрийг яана биз дээ. Би тэр бизнес классаар их яваад байдаггүй. Тэрийг шалгаад үзнэ биз гэж бодож байна. 


Ер нь энэ 76.0 тэрбум төгрөгийн асуудал бол нэг тийм болдог бол Төрийн байгуулалтын байнгын хорооноос энэ гишүүдэд энийг тайлбарлаад өөрөө ярих нь үнэхээр хэрэгтэй байгаа юм. Бид бол яах вэ дээ ингээд Их Хурлын гишүүний тэрийг чинь гаргаад ярьж байгаа юм. Тэгэхээр гишүүн дуугарахгүй байхад та нар яах юм гэж шууд тэгж байгаа байхгүй юу. Тийм учраас энэ дээр тийм зориуд юм хийх ёстой. Энэ мэтийн юмнууд байна даа. Тэгээд протоколоор өгч байгаа үүргийг биелүүлж ажиллана. Тусгай бид төлөвлөгөө гаргаж ажиллана. Ноднингийнх шиг. Ингээд эргээд Төрийн байгуулалтын байнгын хороонд явцын дунд танилцуулаад явах боломжтой гэж бодож байна. Баярлалаа. 


Ө.Энхтүвшин: - Баярлалаа. 


Д.Загджав: - Ц.Шаравдорж дарга аа, зүгээр наана чинь та одоо саяны хэлсэн үг бас л өөрөө түлхэх биш хүлээж авах ёстой юм. 


Ц.Шаравдорж: - Хүлээж авч байна. 


Д.Загджав: - Тэгэхээр нөгөөтэйгүүр УИХ-ын хэвийн тасралтгүй үйл ажиллагааг хангахад чинь хууль, Их Хурлаар батлагдаж байгаа тогтоол, энийг сурталчлах чиг үүрэг танайд байж байгаа. Энийгээ та нар хангалтгүй биелүүлж байгаа шүү. 


Нөгөөтэйгүүр би тэр шалгаж үзээд байх юм байхгүй. Танаас одоо асуухад л та надад хэлнэ л дээ. Та жишээлбэл бизнес классаар явдаг юм уу, юугаар явдаг юм. Энгийнээр явдаг юм уу? 


Ц.Шаравдорж: - Энгийнээр явдаг юм. 


Д.Загджав: - Тэгвэл үзэх юм алга. 


Ц.Шаравдорж: - Үз үз. Үзэж болно. Ер нь сэтгэлийн үзүүрт нэг юм байгаад байвал үзсэн нь дээр шүү дээ. Баримт нь энд байж байгаа. 


Ө.Энхтүвшин: - Ингээд энд яригдсан энэ Байнгын хорооноос өгсөн үүргийг, энд өнөөдөр яригдсан энэ үүрэг, чиглэл, саналуудыг та бүхэнд бас ингээд энэний дараагаар бас ярих байх. Ингээд та бүхэнд амжилт хүсье. Өнөөдрийн хуралд оролцсон бүх хүнд талархал илэрхийлж байна. 

Хуралдаан 17 цаг 25 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

